
C O N G R E G A T I O G E N E R A L I S XXI 

17 novembris 1962 

Exc.mus P. D. PERICLES FELICI, arch. tit. Samosatensis, secretarius 
generalis Concilii: 

Praeest hodiernae congregationi generali em.mus et rev.mus D. 
card. Normannus Gilroy, arch. Sydneyensis. 

Prosequitur disceptatio de principiis generalibus schematis constitu­
tionis dogmaticae de fontibus revelationis, in qua loqui postulaverunt: 
em.mi D D . cardd. Carolus de la Torre, arch. Quitensis in Aequa-
tore; Ioseph Garibi, arch. Guadalajarensis in Mexico; Iulius Dopfner, 
arch. Monacensis in Germania; Aloysius Concha, arch. Bogotensis in 
Columbia; Antonius Bacci; exc.mi Domini: Paulus Schmitt, ep. Me-
tensis in Gallia; Petrus Párente, arch. tit. Ptolemaidensis in Thebaide; 
Paulus Butorac, ep. Ragusinus in Iugoslavia; Franciscus Simons, ep. In-
dorensis in India; Andreas Charue, ep. Namurcensis in Belgio; Ángelus 
Temiño, ep. Auriensis in Hispania; Ioannes Zoa, arch. Yaundensis in 
Cameroun; Mauritius Pourchet, ep. S. Flori in Gallia; Georgius Ha­
kim, ep. Ptolemaidensis Melchitarum; Hyacinthus Argaya, ep. Mindo-
niensis in Hispania; Aegidius Barthe, ep. Foroiuliensis in Gallia; Iulius 
Rosales, arch. Caebuanus in Insulis Philippinis; Petrus Martin, vica-
rius apostolicus Novae Caledoniae; Aloisius Henriquez, ep. auxiliaris 
Caracensis in Venezuela; Ioseph Griffiths, ep. auxiliaris Neo-Eboracen-
sis in Statibus Foederatis Americae Septemtrionalis; David de Sousa, 
ep. Funchalensis in Lusitania; Gabriel Garrone, arch. Tolosanus in Gal­
lia; Ioseph D'Avack, arch. Camerinensis in Italia; Aurelius del Pino, ep. 
Illerdensis in Hispania; Conradus Mingo, arch. Montis Regalis in Ita­
lia; Vincentius Enrique y Tarancón, ep. Celsonensis in Hispania; Diony-
sius Hurley, arch. Durbanianus in Africa Meridionali; Alaphridus Silva, 
arch. Ss. Conceptionis in Chile; Ioseph Ruotolo, ep. Uxentinus in 
Italia; Alfredus Ancel, ep. tit. Myrinensis in Gallia; Paulus Seitz, 
ep. Kontumensis in Vietnam; Georgius Cabana, arch. Sherbrooken-
sis in Canada; Bernardinus Echeverría, ep. Ambatensis in Aequatore; 
Fidelis Garcia, ep. tit. Sululitanus in Hispania; Michael Klepacz, ep. 
Lodzensis in Polonia; Henricus Nicodemo, arch. Barensis in Italia; Ge-
rardus de Proenca Sigaud, arch. Adamantinus in Brasilia. 

Antequam disceptatio incipiat, legitur textus emendationum pro-
positarum, super quibus durante congregatione fiet suffragatio... 

Relationem faciet em.mus ac rev.mus D. card. Lercaro et exc.mus 
D. Martin. 

Post relationes factas, praeses congregationis generalis indicabit qua 
ratione suffragia ferenda sint. Dixi. 

1 - SCHEMA C O N S T I T U T I O N I S D E SACRA L I T U R G I A 

E M E N D A T I O N E S 
A COMMISSIONE CONCILIARI DE SACRA LITURGIA PROPOSITAE 

Textus in Schemate propositus 

PROOEMIUM 

Sacrosanctum Concilium, cum sibi propo-
nat vitam christianam inter fideles in dies 
augere; institutiones ecclesiasticas, prout mu-
tationibus obnoxiae sunt, nostrae aetatis neces-
sitatibus melius aptare; quidquid ad unionem 
fratrum separatorum in Ecclesia quoquo modo 
conferre potest, fovere; et quidquid ad omnes 
in sinum Ecclesiae vocandos concurrit, robo­
rare; suum esse ducit peculiari ratione etiam 
de instauranda atque fovenda Liturgia curare. 10 

Textus a Commissione emendatus * 

PROOEMIUM 

1. Sacrosanctum Concilium, cum sibi propo-
nat vitam christianam inter fideles in dies 
augere; eas institutiones quae mutationibus ob­
noxiae sunt, ad nostrae aetatis necessitates me­
lius accommodare; quicquid ad unionem omnium 
in Christum credentium conferre potest, fovere; 
et quicquid ad omnes in sinum Ecclesiae vo­
candos conducit, roborare; suum esse arhitra-
tur peculiari ratione etiam instaurandam atque 
fovendam Liturgiam curare. 

Liturgia enim, per quam, máxime in suo 
centro,1 divinae scilicet Eucharistiae Sacrificio, 
opus Redemptionis exercetur,2 summe conferí 
ut fideles vivaní eí aliis manifesleni mysterium 
Chrisli ei genuinam verae Ecclesiae naturam: 15 
cuius proprium est esse simul humanam et di-
vinam, visibilem et invisibilem, Ecclesiam ac-
tionis et contemplationis, in mundo praesen-
tem et tamen peregrinam; et ita quidem ut in 
ea quod humanum est ordinetur ad divinum 20 
eique subordinetur, quod visibile ad invisibile, 
quod actionis ad contemplationem, et quod 
praesens ad futuram civitatem quam inquiri-
mus.3 Unde, dum Liturgia Ecclesiam cotidie 

2. Liturgia enim, per quam, máxime in divino 
Eucharistiae Sacrificio, « opus nostrae Redemp­
tionis exercetur »* summe eo confer t ut fideles 
vivendo exprimant et aliis manifestent myste­
rium Christi et genuinam verae Ecclesiae natu­
ram, cuius proprium est esse humanam simul ac 
divinam, visibilem invisibilibus praeditam, ac-
tione ferventem et contemplationi vacantem, in 
mundo praesentem et tamen peregrinam; et ita 
quidem ut in ea quod humanum est ordinetur 
ad divinum eique subordinetur, quod visibile ad 
invisibile, quod actionis ad contemplationem, 
et quod praesens ad futuram civitatem quam 
inquirimus.2 Unde cum Liturgia eos qui intus 

* Litteris « cursivis » indkantur quae in priori Schemate non habentur. 

interne aedificat « in templum sanctum in Do- 25 
mino..., in habitaculum Dei in Spiritu » (Eph. 
2, 21 -22 ) , usque ad mensuram aetatis plenitu-
dinis Christi, 4 miro modo simul vires eius ad 
praedicandum Christum roborat, eamque iis 
qui sunt extra ostendit uti signum levatum in 5 
nationibus, 5 sub quo filii Dei dispersi congre-
gentur in unum 6 quousque unum ovile fiat et 
unus pastor. 7 

Quare Sacrosanctum Concilium, dum de-
clarat se in praesenti Constitutione nihil velle 10 
dogmatice definiré, de fovenda tamen atque 
instauranda Liturgia quae sequuntur principia 
censet in mentem revocanda et practicas nor­
mas statuendas esse. 

sunt cotidie aedificet in templum sanctum in 
Domino, in habitaculum Dei in Spiritu, 3 

usque ad mensuram aetatis plenitudinis Chri­
sti , 4 miro modo simul vires eorum ad praedi­
candum Christum roborat, et sic Ecclesiam iis 
qui sunt foris ostendit ut signum levatum in na-
tiones,5 sub quo filii Dei dispersi congregentur 
in unum 6 quousque unum ovile fiat et unus 
pastor. 7 

3 . Quare Sacrosanctum Concilium, de foven­
da atque instauranda Liturgia quae sequuntur 
principia censet in mentem revocanda et prac­
ticas normas statuendas esse. 

E t licet inter haec principia et normas 15 
multa habeantur quae etiam ad alios ritus, 
orientales et occidentales, applicari debeant 
aut possint, tamen ea quae sequuntur solum 
ritum romanum spectare intellegenda sunt, 
nisi agatur de iis quae ex ipsa rei natura alios 20 
quoque ritus afficiant. 

Traditioni denique fideliter obsequens, Sa­
crosanctum Concilium declarat, Sanctam Ma-
trem Ecclesiam omnes ritus legitime vigentes 
aequo iure atque honore habere, in futuro ser- 25 
vari et omnimode foveri velle, atque optat ut, 
ubi hoc opus sit, caute ex integro ad mentem 
sanae traditionis recognoscantur et novo vigo­
re, pro hodiernis adiunctis et necessitatibus, 
donentur. 30 

NOTAE 

1 Cf. Pius XI I , Litt. Encycl. Mediator Dei, 
20 nov. 1947: AAS 39 (1947) p. 547. 

2 Secreta dominicae IX post Pentecosten. 
3 Cf. Hebr. 13, 14. 
4 Cf. Eph. 4, 13. 
5 Cf. Is. 11, 12. 
6 Cf. Io. 11, 52. 
7 Cf. Io. 10, 16. 

Inter haec principia et normas nonnulla 
habentur quae turn ad ritum romanum turn ad 
omnes alios ritus applicari possunt ac debent, 
licet normae practicae quae sequuntur solum 
ritum romanum spectare intelligendae sint, 
nisi agatur de iis quae ex ipsa rei natura alios 
quoque ritus afficiant. 

4 . Traditioni denique fideliter obsequens, 
Sacrosanctum Concilium declarat Sanctam Ma­
t ron Ecclesiam omnes ritus legitime agnitos 
aequo iure atque honore habere, eosque in po-
sterum servari et omnimode foveri velle, atque 
optat ut, ubi opus sit, caute ex integro ad men­
tem sanae traditionis recognoscantur et novo 
vigore, pro hodiernis adiunctis et necessitati­
bus, donentur. 

NOTAE 

1 Secreta dominicae IX post Pentecosten. 
2 a . Hebr. 13, 14. 
3 Cf. Eph. 2, 21-22. 
4 Cf. Eph. 4, 13 . 
5 Cf. Is. 11, 12. 
6 Cf. Io . 11, 52. 
7 Cf. Io. 10, 16. 

2 - R E L A T I O EM.MI P. D. IACOBI CARD. LERCARO 
P R A E S I D I S C O M M I S S I O N S D E SACRA L I T U R G I A 

De schemate globatim sumpto. 

Venerabiles Patres, 

Commissio de sacra Liturgia ordinandas, coordinandas et expenden-
das curavit animadversiones omnes quae in congregationibus generali-
bus a Patribus conciliaribus propositae fuer ant. 

A. Quas inter animadversiones, petitio quoque quorumdam Patrum 
aderat, ut nempe prae manibus Patres omnes habere possent, « declara-
tiones » quae licet ad textum schematis minime pertineant, ad eius tamen 
meliorem intellegentiam utiles videntur... 1 Quam petitionem commis­
sio, unanimiter favorabilis, praesidentiae consilio subiciendam curavit. 

B. Notam in pag. 155, de qua quidam locuti sunt Patres.. . 2 , com­
missio, et pro loco quern nota obtinet, nempe ante ipsum prooemium, 
et pro ipsius indole exegetica, ad textum schematis non pertinere censuit. 

C. Ex ceteris animadversionibus generalibus, aliae sunt quae indolem 
textus generalem respiciunt, aliae vero quae res, de quibus pluries in 
schemate agitur, áliae locutiones item pluries adhibitas, aliae denique 
sunt quae aliquid in textu desiderant. 

1. Inter eas animadversiones, quae indolem schematis generalem re­
spiciunt, plures sunt quae illud laudibus ornant et adprobandum, salvo 
de particularibus iudicio, censent. Ex 36 Patribus, qui generaliter de 
schemate sunt locuti, plurimi positivum et saepe laudativum iudicium 
tulerunt... 3 Hi Patres rationes etiam suae adprobationis adducunt: nempe, 
fidelem inhaesionem schematis instaurationi liturgicae iam a S. Pió X 
inchoatae, . . . 4 ; moderationem qua, mediam viam servando, sanae tra-
ditioni inhaeret quin neglegat postulata actionis pastoralis ad vitam 
christianam nostro tempore alendam... - 1; efficacitatem pastoralem... 6, so-
lidum fundamentum doctrínale... 7, et quod desiderata episcoporum adim-
pleat... 8 

2. Sunt et animadversiones generales, quae notam ferunt, saltern 
partim, minus favorabilem: 

a) prolixitatem vel verbositatem textus lamentantes, quasi pro-
cedentis ad modum tractatus theologici seu liturgici... 9; eiusque indo­
lem potius poeticam et asceticam... 1 0 documento conciliari minus con­
sonant. . 1 1 

Cum tamen alii non defuerint Patres qui eumdem textum laudibus 

ornaverunt... 1 2 etiam propter eius sobrietatem eiusque linguam spiritu 
Sacrae Scripturae et Sanctorum Patrum imbutam, in exemplum ceteris 
schematibus proponendam... 1 3 

Commissio textum schematis non esse ex integro renovandum cen-
suit, immo servandum, nonnullis adhibitis emendationibus a Patribus 
expetitis, de quibus singillatim suffragatio suo tempore instituetur. 

b) Non defuerunt inter Patres qui sermonem theologicum saepe 
vagum quandoque inexactum cum impraecisionibus14 esse autuma-
runt. . . 1 0 ; vel quadam levitate laborare, etiam cum gravia tangit argu­
menta. . . 1 6 ; textus Sacrae Scripturae revisendos ut genuino sensui bíblico 
respondeant... 1 7 

Cum tamen alii Patres commendent pondus ipsius materiae... 1 8 , sa-
nam doctrinam... 1 9 , solidum fundamentum theologicum... 2 0, commissio 
de sacra Liturgia prudenter cooptaverat in numero peritorum suorum 
theologos qui totam rem doctrinalem et scripturisticam diligentissime 
expenderunt. 

3 . De animadversionibus, de rebus vel locutionibus quae pluries in 
schemate veniunt, exempli gratia, de materiis quae afficiunt competen-
tiam aliarum commissionum, vel de vocabulo « occidentalis » aut de vo-
cibus « missiones, instauratio, recognosci », vel de quaestione cui órgano 
post-conciliari huius constitutionis executio sit committenda: quia ad 
singulares quaestiones haec omnia pertinent, suis locis dicetur et iudi-
cio Patrum quam primum omnia subiicientur. 

4 . De iis autem, quae desiderantur in schemate, hae sunt animad­
versiones. 

a) Aliquis Pater putat quaedam principia doctrinalia inserenda 
esse verbatim in textum ex litteris encyclicis Mediator Dei...21 Commis­
sio vero censuit principia illa in textu revera inveniri, prout ceterum 
alii Patres sentiunt... 2 2 Norma enim constans fuit in documento conciliari 
verbatim citare solummodo Sacram Scripturam, Sanctos Patres et Con­
cilia, numquam vero cetera documenta ecclesiastica. 

b) Quaesitum est etiam... 2 3 ut mentio fiat de Spiritu Sancto. Com­
missio libenter accedit ad suggestionem, et de Spiritu Sancto suo loco 
dicetur. Itemque de doctrina sacerdotii fidelium...24, quod argumentum 
tamen locum habet tantum 2 5 in constitutione de Ecclesia in capite de 
laicis. 

c) De Beata Maria Virgine, autem, cuius nomen deesse in sche­
mate unus Pater lamentatur... 2 6 , reverá in prooemio cap. 5 congrue sche­
ma bis loquitur. 

d) Pariter conquesti sunt tres Patres. . . 2 7 de reliquiis Sanctorum 
silentium esse in schemate. Commissio suggestioni libenter adhaeret, ut 

et de reliquiis, prout et de Sanctorum imaginibus, in constitutione dica-
tur, eo magis quia in schemate a commissione praeparatoria digesto de 
reliquiis iam rite agebatur. 

e) De revisenda autem ratione procedendi in causis beatificatio-
nis et canonizationis Sanctorum, aliquis Pater. . . 2 8 conquestas est consti-
tutionem nostram silere. Commissio litúrgica autem rem censuit esse 
tanti momenti ac ponderis ut ambitum schematis manifesté excedat. Voto 
nihilominus Patris illius accedens, vehementer op tat ut ratio ilia proce­
dendi recognoscatur. 

Venerabiles Patres! Facile vobis puto consentiré nobiscum commis-
sionem adlaborasse diligenter et amanter ut mentem vestram, quam in 
disceptationibus de schemate constitutionis de sacra Liturgia aperueratis 
in hac aula, penitus cognoscendo, sapientibus iudiicis et generosis vestris 
desideriis obviam veniret. Hoc egit commissio de re litúrgica, persua-
sum habens constitutionem hanc nostram tot tantisque ditatam doctrinae 
et experientiae vestrum omnium suggestionibus, máximo adiumento ac 
validissimo instrumento futuram esse laboribus et sollicitudinibus pa-
storum. Haec enim est, ex ipsius Sancti Patris nostri Ioannis X X I I I 
mente aperte declarata, Sacrosanctae huius Synodi anima et inspirado: 
« sollicitudine Ecclesiarum », quam pastores omnes cotidianam suam sen-
tiunt instantiam, vim, et efficacitatem confectus.29 Hoc pastorali propo­
sito mota, commissio de re litúrgica sibi proposuerat quaerere a vobis, 
utrum schema constitutionis de sacra Liturgia globatim sumptum, salvis 
singulis emendationibus suis locis faciendis, et Patrum suffragio suffi-
ciendis, placeat vel non placeat. Hoc autem per suffragationem habitam 
die 14 huius mensis abunde iam superatum esse omnes Patres probe 
noverunt. 

In textu scripto tradito: 1 (card. Frings, Dbpfner). 2 (ET. Le Cordier; 
AR. Márquez Toriz). 3 (card. Frings, Lercaro, Montini, Dbpfner, Silva, Tatsuo; 
ET. Hervás; card. Rugambwa; AR. Hurley; card. Ritter; ER. Volk, Méndez Ar-
ceo; card. Léger, Gracias; AR. Seper, ER. Bekker, Devoto, Battaglia, Spülbeck, 
McGrath...). 4 (card. Frings, Léger). 5 (card. Frings, Montini. Dbpfner, Ritter, 
ER. Méndez Arceo). 6 card. Lercaro. Dbpfner, Montini, Tatsuo Doi, Rugambwa 
pro ep. Africae, Madagascar et insularum; AR. Hurley; ER. Volk, Méndez Arceo; 
card. Léger, Gracias; AR. Seper; ER. Bekkers nomine Conferentiae Neerlandiae; 
ER. Devoto, Kemerer). 7 (ET. Hervás; AR. Hurley, Seper; ER. Bekkers, Devo­
to...). 8 (card. Dbpfner, Silva, Rugambwa, AR. Hurley; card. Ritter, Gracias...). 
9 (AT. Vagnozzi; ET. Martínez, AR. Fares; AT. Párente; ER. Benedetti...). 
1 0 (AT. Vagnozzi). 1 1 (AT. Vagnozzi). 1 2 (ET. Hervás; card. Ritter, Gra­
cias). 1 3 (card. Frings, Dbpfner; AR. Hurley). 1 4 deest. 1 5 (AT. Vagnozzi; 
cf. et ET. McGrath [impraecisiones]). 1 6 (AT. Párente). 1 7 (AR. Fares). 
1 8 (card. Frings). 1 9 (card. Dbpfner). 2 0 (AR. Seper; ER. Bekkers...). 

2 1 (AT. Vagnozzi). 2 2 (card. Silva...). 2 3 (card. Silva). 2 4 (card. Silva). 
2 5 amplum. 2 6 (ER. Battaglia). 2 7 (ET. Garcia Martinez; AT. Dante; ET. 
Van Lierde). 2 8 (AT. Dante). 2 9 conferre. 

3 - R E L A T I O EXC.MI P. D. I O S E P H MARTIN 
Episcopi Nicoletani 

Venerabiles Fratres, 

Commissio de sacra Liturgia omnes animadversiones a Patribus con-
ciliaribus de prooemio factas attente et accurate expendit. Nunc vestrae 
suffragationi proponuntur emendationes, aliae quae spectant solummodo 
latinitatem, aliae ad mentem meliorandam introductae vel ad ambigui-
tatem tollendam. Liceat de istis breviter rationem reddere. 

Unus Pater petiit ut prooemium secundum singulas paragraphos 
numeretur, sicut iam factum est in aliis capitibus. Commissio hoc fa­
ciendum esse censuit et invenietis paragraphos numeratas. 

In numero 1. 
Ad lin. 3 , loco « institutiones ecclesiasticas, prout mutationibus ob-

noxiae sunt », dicitur: « eas institutiones quae mutationibus obnoxiae 
sunt ... melius accommodare ». Sic clarius apparet Liturgiam non poni 
inter institutiones quae elementa divina immutabilia non continent. Hie 
revera non agitur de rebus divinis, sed de elementis humanis, iuxta verba 
Litterarum Encyclicarum Mediator Dei: « Sacra Liturgia ut humanis, 
ita divinis constat elementis; haec autem ... nullo modo ab hominibus 
mutari possunt; illa vero ... varias commutationes habere possunt ». 

2. Ad lin. 5 , loco « ad unionem fratrum separatorum in Ecclesia 
quoquo modo conferre potest, fovere », proponitur: « ad unionem om­
nium in Christum credentium conferre potest, fovere ». Commissio tres 
diversas locutiones expendit, scilicet: unio in Ecclesia, unio in Ecclesiam, 
et unio cum Ecclesia. Multae difficultates inventae sunt in disceptatione, 
turn quoad latinitatem turn quoad sensum, et nobis visum est melius 
alium textum adhiberi. Cum hie non tractatur de Ecclesia, ad evitandas 
inútiles discussiones proponitur aliud quod satis indicat unum ex finibus 
intentis in instauranda Liturgia, scilicet desiderium nostrum de fovenda 
unitate. 

3 . Ad lin. 7. Quoad vocabulum « instaurandum » vel etiam « in-
stauratio » ab uno Patre impugnatum, commissio censet hoc verbum 
servandum esse. Legitur enim in titulis editionum liturgicarum, in docu-
mentis et in decretis Sacrae Rituum Congregationis. Habetur ex. gr.: 
Ordo Sabbati Sancti, quando vigilia paschalis instaurata peragitur, cui 

praemittitur decretum Sacrae Rituum Congregationis de solemni vigilia 
paschali instauranda. Notetur munus Concilio Oecumenico Vaticano I I 
in hac materia, a Sanctissimo Patre Ioanne X X I I I concreditum, his 
ipsis verbis exprimi: « In sententiam devenimus, altiora principia, ge-
neralem instaurationem respicientia, in proximo Concilio Oecumenico 
Pa tribus esse proponenda ». 

In numero 2. 
Nihil dicendum est de emendationibus factis tantum quoad latinita-

tem, ut sunt: « in divino Eucharistiae Sacramento ... vivendo expri-
mant ... humanam simul ac divinam ... actione ferventem et contempla-
tioni vacantem ». 

Haec autem notanda sunt: 
1. Lin. 12: « opus nostrae Redemptionis exercetur ». Ut solvantur 

difficultates a duobus Patribus motae, videtur sufficere ut verba ista col-
lectae dominicae IX post Pentecosten citata, claudantur in parenthesis 
notis et ponatur in textu referenda. Sic apparet hic de redemptione subiec-
tiva tractari. 

2 . Lin. 17: loco « Ecclesiam visibilem et invisibilem », dicitur: « Ec­
clesiam visibilem invisibilibus praeditam », ut nullo modo insinuetur 
Ecclesiam habere naturam visibilem et invisibilem, et tollatur defectus 
praecisionis improbatus. 

3 . Lin. 2 5 : auferuntur parenthesis notae et ponitur « confer » ad 
citationem S. Pauli, quia non exclusive de Liturgia loquitur Apo­
stolus. 

4 . Secunda pagina, lin. 4 , dicitur: « et sic Ecclesiam iis qui sunt 
foris ostendit ut signum levatum in nationes ». Hoc ponitur claritatis 
causa, ut recte ostendatur Ecclesiam ipsam, non autem Liturgiam, esse 
signum levatum in nationes, ut petivit unus Pater. 

In numero 3. 
1. Lin. 10 : omittuntur omnia haec verba: « dum declarat se in prae-

senti constitutione nihil velle dogmatice definiré ». Res satis evidens est 
ex natura documenti et secundum methodum generalem praesentis Con­
cilii. Quando vero intenditur proponere vel excludere doctrinam aliquam 
modo magis solemni, tunc hoc patere debet ex contextu. Ideoque in 
praesenti superflua est haec declaratio. 

2 . Lin. 16 : dicitur « turn ad ritum romanum », et ita vitatur vox 
« occidentalem ». Censet commissio haec verba « ritum romanum » lato 
sensu sumenda esse, id est pro omnibus ritibus qui affinitatem habent cum 
ritu Ecclesiae Romanae. 

In hoc numero, mutationibus textui factis quoad stylum, expres-
sius indicatur principia generalia spectare totam Ecclesiam Catholicam 

et non solum ritum romanum, dum normae practicae solum ritum ro-
manum spectant nisi agatur de iis quae ex ipsa natura rei alios quoque 
ritus afficiant. 

In numero 4. 
Lin. 2 4 : loco « ritus legitime vigentes », proponitur: « ritus legi­

time agnitos », ut pateat non solum ritus nunc in usu honorari sed 
forsan alios ritus in futuro agnoscendos. 

Venerabiles Patres, omnes hae emendationes quae vobis hodie pro­
ponuntur, sapienter perpensae sunt a subcommissione de theologia et a 
subcommissione iuridica, quae votum dederunt afflrmativum. Sic com­
missio de Liturgia diligenter adlaboravit, ut textus sic emendatus in re 
tanti ponderis nulla laboret levitate et genuino sensui biblico et sanae 
doctrinae respondeat. 

Secretar tus generalis: 
Audita relatione, statuit em.mus praeses suffragationem faciendam 

esse distincte super quattuor puncta quibus constat prooemium consti­
tutionis. Igitur distribuentur Patribus una post aliam, schedae suffra-
gationis. Postquam suffragatio super primum punctum facta est, assi-
gnatores locorum schedam tollent et aliam distribuent, in qua scribitur 
votum seu suffragium puncti secundi. Postquam suffragatio super punc­
tum secundum facta est, tollitur scheda et tertia datur, et sic deinceps, 
ordinatim. 

Rogantur Patres ne durante suffragatione e suis locis discedant. 
Suffragatio fiet per placet et non placet. Signum faciendum est tan-

tummodo stylo magnético; et crux vel aliud signum, quod fit, ne prae-
tergrediatur limites loculi, ubi scriptum est placet et non placet. Gratias 
omnibus. 

4 - PATRUM O R A T I O N E S 

De fontibus revelationis (prosequuntur) 

1 

EM.MUS P. D. CAROLUS CARD. D E LA T O R R E 
Archiepiscopus Quitensis 

Venerabiles Patres, 

Potissimae et gravissimae rationes, propter quas nullatenus con-
sentiendum est, ut schema de fontibus revelationis, a praeclaris et emi-
nentissimis viris commissionum exaratum et ab ipso Romano Pontífice 

Sacro Concilio traditum, quoquo modo deseratur, iam ab aliquibus Pa­
tribus Concilii clare, praeclare 1 et eloquenter prolatae sunt. 

Si ergo nihil novi illis addendum est, non est cur loquatur. 
Cur igitur loquar? Rumor circumfertur American! Latinam adhae-

sisse sententiae propugnanti substitutionem praedicti schematis cum alio. 
Et hoc, saltern quod ad Aequatorem pertinet non est verum. 

Nostra sententia est Placet iuxta modum. Modus vero est, quod 
commissio ad quam pertinet,2 ratione habita de varus observationibus 
ab aliquibus Patribus schemati factis, illas in schemate inserant novam-
que redactionem Sacro Concilio tradant, ut Patres suam sententiam su­
per illud definitive proferant. Dixi. 

In textu scripto tradito: 1 praecise. 2 pertineat. 

2 

EM.MUS P. D . I O S E P H CARD. G A R I B I Y R I V E R A 
Archiepiscopus Guadalajarensis 

Em.mi Patres, exc.mi Domini, 

Ecclesia recepit a Christo Domino depositum fidei quod servare de­
bet docendo veritatem, refellendo errores et ad vitam christianam ser-
vandam exhortando. 

Concilia Oecumenica sic faciebant: relinquendo cetera, in Concilio 
Tridentino primum decretum sic incipit: « Ad laudem et gloriam Sanctae 
et individuae Trinitatis, Patris et Filii et Spiritus Sancti, ad incrementum 
et exaltationem fidei et religionis christianae ». In sessionibus saepe, ut 
scimus, damnat errores saeculi xvi, et postea in capitibus de reforma-
tione normas pastorales sapientissimas dictat. 

Concilium Primum Vaticanum etiam cum expositione veritatum reie-
ciendo errores, sed propter suspensionem materias pastorales non trac-
tavit. 

Opportunum videtur, quod Concilium Vaticanum I I etiam ab ex­
positione doctrinae catholicaé incipiat et quod reiciat errores huius 
saeculi. 

Summus Pontifex Pius X I I de aliquibus erroribus loquitur. Reverá 
ipse Pontifex libertatem ad id quod in studiis biblicis, ratione habita 
structurae antiquarum linguarum, sensus litterarii, aliorumque medio-
rum hodiernae exegeseos ad interpretationem sacrorum librorum stu-

diosis dedit. Ipse autem Pontifex in Encyclica Divino afilante Spiritu 
aliquam limitationem imponit; dicit: « Sacrarum autem litterarum exe-
getae — ipse ait — memores de verbo divinitus inspirato heic agi, cuius 
custodia et interpretatio ab ipso Deo Ecclesiae commissa est, non mi­
nus diligenter rationem habeant explanationum et declarationum magi­
sterii Ecclesiae, item explicationis a Sanctis Patribus datae, atque etiam 
" analogiae fidei ", ut Leo X I I I in Encyclicis Litteris Providentissimus 
Deus sapientissime animadvertit 

Talem dispositionem pontificiam aliqui non servarunt, prout ipse 
Summus Pontifex declarat in sua Encyclica Humani Generis: « Ut autem 
ad novas — ait — , quas supra attigimus, opinationes redeamus, plura 
etiam a nonnullis proponuntur vel mentibus instillantur in detrimen-
tum divinae auctoritatis Sacrae Scripturae. Etenim sensum definitionis 
Concilii Vaticani de Deo Sacrae Scripturae auctore audacter quidam per-
verterunt; atque sententiam, iam pluries reprobatam, renovant, secun­
dum quam Sacrarum Litterarum immunitas errorum ad ea solummodo, 
quae de Deo ac rebus moralibus et religiosis traduntur, pertineat. Immo 
perperam loquuntur de sensu humano Sacrorum Librorum sub quo 
sensus eorum divinus lateat, quem solum infallibilem declarant ». . . 2 

Schema nobis propositum cum expositione veritatum fidei incipit et 
excessus interpretationis reiicit: alioquin in periculo historicitatem fac-
torum vitae Domini nostri Iesu Christi ac multorum verborum eiusdem 
Salvatoris cum disaedificatione fidelium et contra apostolicam traditio-
nem ponerent. 

Dicitur fortasse quod multae expositiones, de quibus agimus, sunt 
opiniones theologorum, de quibus Concilium non debet tractare, relin-
quendo discussiones scholis. Sed de hoc agitur: ad Concilium declarare 
vel videre pertinet utrum merae sunt opiniones an non. Ante alia Con­
cilia vel ante definitiones ab Ecclesia factas multi etiam veluti simplices 
opiniones theologorum putabant, quod postea Ecclesia veluti contentum 
in revelatione declaravit. 

Si obicitur, quod schema non est pastorale, debemus videre quid 
intelligatur per haec verba. Primum officium pastoris est suis ovibus 
bonos pastos praebere, hoc est rectam doctrinam docere. Poterat for-
sitan putare aliquis, quod Concilium Tridentinum pastorale non fuisse 
ex eo quod in primis sessionibus de veritatibus dogmaticis agebat, sed 
postea in capitibus de reformatione sapientissimam doctrinam pastora­
lem tradidit. 

Concilium Vaticanum I I multas veritates imprimis docere potest, et 
in ceteris sessionibus pastoralia tradere. 

Aliquae modificationes, additiones, etc., sunt faciendae; bene ani-

madversiones Patres faceré possunt. Sed schema cum tali praeparatione 
factum placet. Dixi. 

In textu scripto tradito: 1 (Ench. Bibl., 551). 2 (Denz. Bibl. 612). 

3 

EM.MUS P. D. IULIUS CARD. D O E P F N E R 
Archiepiscopus Monacensis et Frisingensis 

Venerahiles Patres, 

Proponere mihi liceat animadversiones quasdam, quibus modificen-
tur paululum atque pacifice compleantur ea quae ab em.mo relatore 
et etiam aliis Patrihus 1 de schemate constitutionis de fontibus revela­
tionis, praesertim de eius praeparatione, disserta sunt. 

Relatio ab em.mo praeside commissionis theologicae conciliaris2 

data speciem prae se ferebat, ac si schema praeiacens in phasibus prae-
paratoriis tranquille et cum omnium plausu elaboratum et emendatum 
fuisset, nullius maioris momenti difficultatibus obviantibus. Quapropter 
iure exspectandum et proponendum esse censuit relator, ut schema 
strenuo duorum annorum labore, quod utique verissimum est,3 exara-
tum a Patribus Conciliaribus acciperetur. 

E contra, in disceptatione conciliari hucusque facta a diversis Patri­
bus, praeeuntibus * cardinalibus Liénart, Frings, Léger, Alfrink, Silva 
Henriquez,5 Bea, et aliis Patribus, dubia gravissima de schemate prolata 
sunt. Quibus dubiis me ipsum laborare fateor, et schema propositum 
reiiciendum atque ex integro recognoscendum duco. 

Adnotare tamen velim quaedam, quae mihi alicuius 6 momenti esse 
videntur ad diiudicandam methodum, qua hoc schema hucusque tracta-
tum fuerit et consequenter in posterum tractandum sit. 

Quoad laborem commissionis theologicae praeparatoriae, iam in com-
missione centrali audivimus schema a theologis diversarum nationum et 
scholarum exaratum esse. Sed iam tunc temporis iterum atque iterum 
impressio oriebatur, in commissione theologica praeparatoria influxum 
unilateralem nimis praevaluisse. Posset etiam sic clici: cura de puritate 
fidei et de periculo errorum, quae ceteroquin est legitima et etiam nobis 
in Concilio adunatis 7 obligatoria, illa cura magis attendebatur quam 
problemata, difficultates, tentationes, quibus theologi, pastores, sacro-
rum 8 alumni, fideles, qui vere amant Ecclesiam, hodiernis temporibus 
vexantur et qui omnes adiutorium a Concilio exspectant. In illis tempo-

ribus 9 propositum a secretariate ad unionem christianorum fovendam 
factum non admittebatur, ut in commissione mixta vel communi coope-
ratione dubia hac de re discuterentur. Diversis membris commissionis 
centralis praecise ob hanc anxietatem postulandum esse videbatur, ut 
novis theologis, praesertim exegetis optimae notae accersendis, schema 
in commissione theologica praeparatoria retractetur. 

In commissione nempe centrali a pluribus membris difficultates ac 
dubia plane similia proponebantur ac his diebus audivimus. Sed in re-
dactione finali paucissima tantum mutata sunt. Hoc non est mirandum, 
quia in commissione centrali non distincte de singulis emendationibus 
faciendis suffragia instituebantur. Ceteroquin vota aliquando sat vaga 
proferebantur. Unde amplum spatium commissioni praeparatoriae10 

respectivae relinquebatur quomodo iudicaret de emendationibus pro-
positis. 

His de causis, quivis res hucusque observans facile praevidere potuit 
in Concilio ipso 1 1 iterum disceptationes acres orituras esse. Nunc autem 
necesse est, ut libere et aperte loquen tes omnes rationes crisi subiciamus, 
quae pro re vel contra rem afferuntur, et decisionem conciliarem quae-
ramus, quibus omnes libenter consentiré possimus. 

Hanc disceptationem minime timeamus — ceteroquin in quaerenda 
veritate spectaculum unionis et caritatis in Spiritu Domini praestan-
tes — neque ut irreverentia erga Summum Pontificem 1 2 censenda est 
talis discussio. Nam in Ordine ab ipso Summo Pontifice dato legimus 
(art. 33 § 1), quemvis Patrem de unoquoque schemate admittendo vel 
emendando vel etiam reiciendo verba faceré posse. Ex quo constat: ex 
laboribus praeparatoriis nullum oritur praeiudicium, et omnino intac-
tum remanet nobis munus 1 3 diiudicandi quid fiat de unoquoque et 
etiam de hoc 1 4 schemate... 1 5 Post disceptationem in genere autem 16 

fiat suffragium, utrum schema ut totum accipiatur an non. Quo suffragio 
peracto, videbimus quomodo ulterius procedendum sit. Si revera prae-
sens forma schematis maioritati competenti Patrum placuerit, uti subiec-
tum ulterioris laboris adhibeatur; si non, novum schema elaboretur. 
Et hoc, secundum meum humile iudicium, praeferendum esse videtur, 
quia a puncto diversis tendentiis et cur is 1 7 magis appropinquante exor­
dium sumeretur. 

E t in quo labore faciendo, a praeside commissionis de doctrina fidei 
et morum enixe et instanter petimus, ut, iudicium membrorum adhibens 
ex peritis a Summo Pontifice nominatis, etiam 1 8 illos designet qui in 
problematibus, ex quibus difficultates illae ortae sunt, speciali modo 
sunt versati, ita ut in commissione nostra revera theologi diversarum 
scholarum cooperentur. Adhibeantur, praeter optima in schemate no-

stro 1 9 dicta, uti patet, animadversiones a Patribus factae nec non spe-
cimina schematis ab aliquibus iam modo oblata, quae certe non iam 
pro schematibus definitivis et undequaque perfectis haberi possunt20 

attamen ut conamina utilia et fructífera. Accurata ratio habeatur etiam 
propositionum a secretaria tu pro unione christianorum factarum. 

Obiciet quis, ita laborem Concilii nimis protractum iri. Sed respon-
deo: ratione hac non excusamur ab eo, quod constitutio conciliaris di-
ligentissime perpetran debet, cum sit res tanti momenti, ut ex discepta­
tione patet.21 Si forsan novum schema praeparandum sit, interea conve-
nienter sequens schema tractari poterit in congregationibus generalibus, 
quin tempus perdatur. Quamvis optimum successum horum laborum 
commissionis in nostra materia 2 2 speramus, tamen dicerem: potius sup-
primatur aliquod schema antequam immature absolvatur a Concilio. 

Quae dixi23 consilio capto et explicito consensu episcoporum Au-
striae et Germaniae atque plurium aliorum 2 4 Patrum linguae germani-
cae adunatorum protuli.25 Dixi. 

In textu scripto tradito: 1 deest. 2 deest. 3 deest. 4 ab em.mis do-
minis. 5 deest. 6 magni. 7 deest. 8 deest. 9 e. gr. 1 0 deest. 
1 1 congregatione generali. 1 2 schema nobis a Summo Pontífice propositum. 
1 3 munus ipsis Patribus in Concilio competens. 1 4 deest. 1 5 Hoc idem 
fiat etiam in casu nostro. 1 6 deest. 1 7 deest. 1 8 deest. 1 9 praeia-
cente. 2 0 debent. 2 1 deest. 2 2 materia tanti momenti. 2 3 protuli. 
2 4 deest. 2 5 coadunatorum dixi. 

4 

EM.MUS P . D . ALOISIUS CARD. CONCHA 

Archiepiscopus Bogotensis 

Venerabiles Patres, 

Candide fateor, me mirum esse de impugnationibus factis adversus 
schema de fontibus revelationis, prout nobis est propositum a Summo 
Pontífice 1 loarme X X I I I . Atiente siquidem schema examinaveram at­
que 2 varia argumenta contra schema audivi. Sed tamen 3 meam opinio-
nem imitare non potui... 4 

Tractatio imprimis de Traditione et Scriptura mihi videtur accurate, 
exacte, atque opportune confecta.5 Opportunum dico, nam, cum om­
nes cupiamus, ut fratres separati demum nobiscum uniantur, nihil aptius, 
meo sensu, ad eum finem attingendum reperiri potest quam si doctrina 
catholica circa Traditionem et Scripturam Sacram dilucide proponatur 
prout, ut opinor, in schemate factum est. 

Verum quidem est, doctrinam de Traditione et Scriptura iam ex-
positam fuisse in Conciliis, praesertim Tridentino et Vaticano, et de ea 
pluries Summos Pontifices locutos fuisse. Verum item est earn in ma-
nualibus theologiae dogmaticae inveniri. Sed earn doctrinam, atiento pe-
culiari statu conventus humani, exponere decebat stylo perspicuo et 
lógico, quod sine dubio, meo saltern iudicio, in schemate evenit. 

Arguitur quidem schema stylo scholastico exaratum fuisse; quod 
verum est, si de substantia rei agatur. Sed hoc potius in laudem sche­
matis cederet; nam scholastica, si ab ea detrahantur locutiones antiqua-
tae, quae ab hodiernis hominibus vix intelligerentur, et exutis ideis, 
quae scholasticae cuidam non verae sed fatiscenti propriae erant, unum 
ex praecipuis orthodoxiae fulcrum in Ecclesia consideranda est. 

Dictum est, schema non satis nexum inter Traditionem et Scripturam 
ostendere. Mihi vero, rem attente consideranti, laudanda contra vide­
tur ratio, qua schema nexum inter utrumque divinae revelationis fontem 
ostendit. 

Ne ultra modum sententiam meam protraham et taediosus evadam, 
dicam mihi miram videri assertionem iuxta quam schema silet de facto 
revelationis, cum de illo fuse et dilucide 6 in schemate sermo sit. 

Meam conclusionem, tandem, proponam: schema, prout iacet in vo-
lumine nobis tradito a secretaria Concilii Vaticani I I , disceptationi com-
mittendum est: primum, quia si quid in eo corrigendum est,7 nihil ob-
stat, quominus correctiones decursu disceptationum fiant, quemadmo-
dum iam pro schemate de sacra Liturgia factum est; deinde, quia cum 
schema auctoritate Summi Pontificis considerationi Concilii transmis-
sum sit, eius reiectio ad minus de defectu comitatis erga Vicarium Chri­
sti esset arguenda. 

In textu scripto tradito: 1 propositum est discutiendum a Concilio Vaticano I I , 
probante Ss.mo Domino nostro Papa. 2 illudque clarum, praecisum et exactum 
inveneram. Neque postquam. 3 deest. 4 quamvis quae schemati obiiciuntur 
attente consideraverim. 5 accurata, exacta atque opportuna. G distincte. 
7 apparet. 

5 

EM.MUS P . D . ANTONIUS CARD. BACCI 

Venerandi Patres Conciliares, 

Brevissime loquor. Schema theologicum, quod nobis a Summo Pon­
tífice per em.mum card, a publicis Ecclesiae negotiis traditum est, ut ex 
eiusdem verbis patet epistulae eiusdem em.mi card, in ipso exordio 

huius voluminis, datum est nobis « ad excutiendum » non ad repel-
lendum vel ad respuendum. Valde igitur inopportunum est, ne dicam 
indecorum, illud repeliere, vel respuere. 

Ceterum, hoc schema compositum est a commissione theologica ad 
hoc efficiendum nominata a Summo Pontífice; ac deinde a commissione 
centrali, pariter a Summo Pontífice nominata, approbatum est. Quae 
quidem commissiones compositae sunt ex cardinalibus, archiepiscopis, 
episcopis ac theologis primi ordinis ac doctrina fulgentibus. Cur igitur 
illud respuamus in universum? 

Si quid est quod excidendum, amputandum, resecandum sit, illud 
excidamus, amputemus, resecemus. Si quid est quod corrigendum sit, 
corrigamus. Si quid est quod ad meliorem formam redigendum sit, re-
digamus. Sed, venerahiles Patres, parcite mihi, valde inopportunum est, 
ne dicam illicitum, ut iam dixi, illud in universum repeliere ac respuere. 
Iam nimium perdidimus tempus; ac tempus tereré detrimentosum est, 
praesertim sacris pastoribus. Vos exspectant dioeceses vestrae, quae ma­
gis quam multis verbis, operibus indigent, hoc est pastorali opera vestra. 

Quamobrem coram Deo, non coram hominibus, rem considerans, 
proponere audeo — iterum parcite mihi, venerandi Patres — ut quam-
primum Concilii suffragationi haec propositio demandetur: Placetne 
vobis ... x devenire ad singula capita huius schematis theologici discu-
tienda? 

Haec habui quae prudentiae ac sapientiae vestrae proponerem. 

In textu scripto tradito: 1 sine mora. 

6 

EXC.MUS P. D . PAULUS S C H M I T T 
Episcopus Metensis 

Venerahiles Patres et Fratres, 

In hac generali disceptatione saepius refertur ad Concilium Tri-
dentinum et Vaticanum I . Sed quid definitum est in quarta sessione Tri-
dentini? Evangelium est fons unicus revelationis. Patres Tridentini nempe 
dixerunt: « Ut sublatis erroribus puritas ipsa Evangelii in Ecclesia con-
servetur, ... Dominus noster Iesus Christus Dei Filius proprio ore pro-
mulgavit, deinde per suos Apostólos tamquam fontem omnis et salutaris 
veritatis et morum disciplinae omni creaturae praedicari iussit ». 

Hic unicus fons traditur et per Scripturas et per traditiones aposto-

licas. Patres Tridentini voluntarie abstinuerunt dicere: « partim » in 
Scriptura, « partim » in traditionibus. Immo non locuti sunt de Tradi­
tione, sed de traditionibus. 

Quid de Vaticano I ? Vaticanum I contra errores subiectivismi, ra-
tionalismi et relativismi providentialiter definivit aspectum obiectivum, 
naturam dogmaticam veritatis christianae. Optime declaravit fidem su-
pernaturalem implicare symbolum veritatum revelatarum, quarum ma­
gisterium custos infallibilis est. Nostris temporibus ista definita maximae 
actualitatis vigent. Attamen, estne necessarium eadem iterum procla­
mare in eodem sensu et fere iisdem terminis? 

Necessarium mihi videtur alios aspectus revelationis et fidei illu-
strare. Progressus theologiae biblicae, traditionis patristicae, necnon 
catechesis ad hoc nos provocant. Necessitas vero actionis pastoralis et 
missionariae urgentissime hoc postulant. Praeter declarationes potius 
defensivas Vaticani I in constitutione Dei Filius, Vaticanum I I debet 
proclamare conceptionem genuinam, ampliorem ac fundamentaliorem 
Evangelii. Haec enim conceptio est valde traditionalis. 

Tres propositiones humiliter firmiterque propono, quae in schema­
tis restauratione, iudicio meo, ut principia conductoria et inspirantia 
poni debent. 

Prima propositio: Tota revelatio consistit in persona Christi, qui 
est ipse revelatio Dei. 

Tota intentio Dei ab aeternitate ut finem Christum habuit, sicut 
dicit Petrus in sua prima epistola... : 1 « Redempti estis pretioso sanguine, 
quasi agni immacula ti Christi, praecogniti quidem ante mundi consti-
tutionem ». 

Sic omnes revelationes Veteris Testamenti ducunt ad Christum et 
in eo fulgescunt. Patriarchae et Prophetae antiquae dispositionis sunt 
figurae Christi. Iesus Christus est ipse locutio Dei ad homines, est ipse 
revelatio Dei. Iesus non est tantum propheta maximus, nec legatus al-
tissimus, qui nobis transmittit, per modum magisterii, veritates super-
naturales. Tota humanitas Christi, tota vita Christi, et praecipue mors 
et resurrectio Christi sunt divina revelatio. Etenim in humanitate Christi 
manifestantur ultimae intentiones Dei in creatione, in homine, in histo­
ria; et totum simul manifestatur mysterium intimae Dei vitae. 

In persona Christi fit epiphania Dei in historia, i. e. revelatio quid 
Deus sit pro homine et quid homo sit coram Deo, secundum illud Pauli: 
« Apparuit benignitas et humanitas Salvatoris nostri Dei ». . . 2 

Revelatio divina in Christo tam perfecta est quod Ecclesia, a Pente-
coste usque ad finem temporum, non cessat scrutare investigabiles di­
vidas mysterii Verbi Incarnati. Iam Deus nihil aliud dicendum habet 

9 

pro salute mundi nisi Christum ipsum, qui est mysterium summum, ul-
timum, iam eschatologicum. Sermones Iesu Christi et Apostolorum se­
paran non possunt a persona et vita Christi; sunt commentaria pro-
phetica mysteriorum vitae, mortis, resurrectionis et ascensionis eius. Non 
sunt tantum causae occasionales veritatum revelatarum, sed sunt ipsa-
met obiectum revelatum. 

Secunda propositio: Revelatio Christiana est Evangelium. 
Reverá revelatio est « locutio Dei, primae veritatis, ad homines per 

modum magisterii ». Sed ista definitio, unilateraliter intellecta, non est 
sine periculo. Reductio christianismi ad, ut dicam, ideologiam religiosam 
saepius hodiernis temporibus causa est siccitatis fidei inter baptizatos, 
immo et incredulitatis aliquorum. 

E contra, revelatio Christiana est Evangelium, id est oeconomia sa-
lutis. Locutio Dei substantialiter est actio benevolens Dei, quae efficit 
praesentiam divinam, conferí gratiam, introducit in viam salutis, creatio-
nem novam dedicat, convocat homines ad adoptionem divinam. Valde 
periculosum est disiungere, ex una parte, facta salutaria Christi, ex altera 
parte, verba Christi et sermones Apostolorum. 

Deus misericors revelationis suae nos gratificavit non primo ut 
responderet quaestionibus intelligentiae nostrae, sed ut homines salvi 
fierent. Doctrina evangélica necessario dimanat ex ipso mysterio Christi, 
sed numquam est doctrina sine Evangelio salutis. Veritas Christiana non 
est mere intellectualis, sed introducit in cognitionem et realitatem my-
sterii vitae supernaturalis. 

Tertia propositio: Hoc Evangelium salutis máxime respondet neces-
sitatibus hodierni apostolatus. 

Maximi momenti est manifestare christianam fidem esse conver-
sionem et iustificationem, ad mentem Conciliorum Arausicani I I et Tri-
dentini, et amplius secundum illud Marci . . . : 3 « Venit Iesus in Galilaeam 
praedicans Evangelium Dei et dicens: Quoniam impletum est tempus 
et appropinquavit regnum Dei: poenitemini et credite Evangelio ». 

Nonnulli baptizati habent in memoria veritates doctrinales fidei, sed 
Christum non invenerunt. Christus ipse solus est qui movet ad fidem. 
Ad Christum se convertendo, fidelis confitetur Iesum esse adventum 
Dei et regni, Dominum et iudicem vivorum et mortuorum. 

Haec conversio cordis non est sine adhaesione intellectus veritatum 
revelatarum, sed est aliquid amplius: fidelis fit testis Iesu Christi. 

Actio missionaria Ecclesiae erga infideles debet Christum proponere 
et esse vera evangelizatio. Per evangelizationem...4 

Praeses card. G I LROY : Rev.me et ill.me Domine, tempus finitum est! 

In textu scripto tradito: 1 (1 Petr. 1, 19-20). 2 (Tit. 3, 4) . 3 (Mc. 1, 15). 
4 Ecclesia convocar infideles ad recognoscendum Deum, per Iesum Christum, orien-
tationem totius humanae historiae dirigere ut vocationi suae divinae respondeat. 
His dictis, votum emitto quod schemata dogmática recognoscantur et renoventur 
in lumine harum propositionum: quod facilius erit, si nova schemata dogmática 
conficientur. 

7 

EM.MUS P. D. ALFREDUS CARD. OTTAVIANI 

Venerahiles Patres Conciliares, 

Quoniam a clarissimo em.mo card. Dópfner quaedam dicta sunt 
quae mihi videntur, non ex mala volúntate sed ex insufficientia informa-
tionum, vera non esse, ne Patres remaneant sub influxu quarumdam as-
sertionum, quae non sustinentur, debeo quaedam animadvertere. 

Primo quidem: non est verum me dixisse in relatione, quam legit 
rev.mus Garofalo meo nomine, omnia pacifice profecisse. Nam in ipsa 
relatione agitur de rebus obscuris disputabilibus, quae tandem aliquando 
fuerunt adductae ad commissionem generalem, quae erant iam discussae 
a subcommissione de re biblica. Et ego saepe recur sum feci votationi-
bus, suffragiis congregationis generalis commissionis theologicae. Igitur 
disputationes habitae sunt, et suffragio solutae sunt. Si quaedam quae 
dicta erant a minoritate non fuerunt approbata, hoc est de communi 
modo procedendi in conventibus, etiam in nostro plenario conventu ii 
qui sunt in minoritate succumbunt. Igitur non est mirum. 

Non est verum quod ipsa constitutio redolet mentem unius scholae. 
Membra commissionis biblicae erant ex diversis universitatibus; inter-
nationalis erat. Membra, in quibus erat etiam praeses Instituti Biblici, 
Vogt, constabat membris laureatis vel licentiatis in Instituto Biblico, 
vel etiam Cerfaux, qui erat in Universitate Lovaniensi. Igitur non est 
una schola, quae dedit suam mentem. 

Tertio. Quod attinet ad commissionem centralem, sexaginta circiter 
Patres testes sunt quomodo processit discussio; et nunc dicitur: proces-
sit modo summario! No! , omnes locuti sunt. Omnes, qui voluerunt, lo-
cuti sunt, et observationes fecerunt. Commissio de emendationibus obiec-
tiones misit commissioni theologicae. Commissio theologica respondit 
observationibus. Quaedam receptae sunt, et igitur schema istius con-
stitutionis fuit emenda turn. In quibusdam non fuit: remansit sicut erat, 
quia non sunt receptae illae emendationes quae a quibusdam propositae 
fuerunt tantummodo, aut ab uno Patre, et aliis non consentientibus. Et 
igitur naturale est quod non potuimus de omnibus rationem habere. 

Quod attinet ad novam propositionem factam quando iam labores 
sunt in fine istius constitutionis, quando iam maioritas..., fortassis cui-
dam non placet quod iam maioritas se expendit pro approbatione in forma 
generali cum emendationibus utique istius constitutionis; nunc fit propo-
sitio, ut respuatur. Hoc mihi videtur contrarium canoni 2 2 2 , § 2. Vide­
tur contrarium etiam ipsi dignitati istius consessus. Dixi. 

Praeses: Aliquis Pater conciliares mihi tamquam praesidi scripsit: 
« Enixe rogo em.mum praesidem congregationis ut attentionem Patrum 
dirigat ad canonem 33 , sectionem primam. Est quod sequitur: " Quivis 
pater verba faceré potest de unoquoque proposito schemate vel admit­
iendo vel reiciendo ". Attentio dirigatur ad verbum reiciendo ». 

8 

EXC.MUS P. D. PETRUS PÁRENTE 
Archiepiscopus tit. Ptolemaidensis in Thebaide 

Venerabiles Patres, 

Benigne velitis suscipere etiam vocem meam, quae non est vox asses-
soris S. Officii, sed est1 vox humilis arch. Ptolemaidis in deserto The-
baidis, necnon veteris cuiusdam operarii sacrae theologiae. 

Intento animo abhinc duos dies, et etiam hodie,2 secutus sum ora-
tores fervide dimicantes pro et contra schema propositum de revelatio­
nis fontibus. Quod quidem mirum non est, saltern iis qui Conciliorum 
historiam bene 3 norunt. At rationes hinc inde prolatas mihi consideranti 
videtur dissensio plus aequo exardescere ob aequivocationem circa discus­
sionis obiectum: alii enim de substantia schematis, alii de eius forma 
decertant, alii denique de utraque. Hac via nunquam finis erit loquendi! 

Opportunum censeo distinguere schematis substantiam, quae essen-
tialis est, ab eius forma, quae est accidentalis. Imprimis et super omnia 
de substantia rerum disputandum esset* nempe de principiis quae in 
schemate proponuntur, ut consensus attingatur in re tanti momenti. 

Iamvero principia in schemate expósita sanam doctrinam exprimunt, 
de qua Patres Conciliares facile convenire possunt, praesertim si ilia 
principia concise in terminis essentialibus proferantur. 

Ausim proponere ut Patres invitentur ad suam sententiam ferendam 
de praecipuis enuntiationibus ex schemate excerptis ac distributis in folio 
scripto; ex. gr., punctum primum: notio revelationis; et postea: ubi sit 
revelatio, de distinctione duorum fontium revelationis, etc. (Brevitatis 

causa non exponam puncta particularia quae essent excerpenda ex ipso 
schemate).6 De his punctis singillatim suffragatio fieri poterit; et, si exi-
tus positivus fuerit, iam substantia schematis propositi, de fontibus re­
velationis, adprobata evadet; ac deinde schema ipsum ad formam gra-
tiorem, uti optatur,6 etiam sub aspectu pastorali, redactum, suffragationi 
definitivae exhibebitur. 

Haec methodus etiam pro reliquis capitibus constitutionis dogmaticae 
adoptari potest, ut magis ordinatim et expedite procedatur sine ulte­
rior i 7 mora. 

At quidquid visum fuerit de hac mea humili propositione, transeo 
nunc ad crisi subiciendam unam ex tot obiectionibus, quae contra sche­
matis doctrinam immerito prolatae sunt. Agitur de re praecipua huius 
schematis. 

Assertum est a pluribus in hac aula Concilium Tridentinum et Va­
ticanum I non duplicitatem sed unitatem fontis divinae revelationis do­
cere, quod quidem cum doctrina Patrum ac theologorum antiquorum, 
ipsius S. Thomae, cohaereret, dicunt.8 Quam ob rem Concilium Vatica­
num I I duplicitatem illam asserere non deberet, eo vel magis quod res 
ingrata fratribus separatis evaderet. 

Respondeo dicendum: 
1. Cuique, absque praeiudiciis, legenti Concilium Tridentinum in 

sessione IV, ... 9 obvius occurrit sensus de unitate Evangelii quod Chri­
stus Apostolis praedicandum concredidit — ut nunc audistis 1 0 — et 
quod usque ad nos pervenit duabus viis, scilicet « libris scriptis et sine 
scripto traditionibus ». Non lego integrum textum, sed attentionem ve-
stram excito circa hoc quod invenitur in textu. Ter Patres loquuntur di-
stincte de Sacra Scriptura et de Traditione:11 

— « Veritatem et disciplinam contineri in libris scriptis et sine 
scripto traditionibus » . . . i a 

— Secundo:13 « Omnes libros tarn Veteris quam Novi Testamenti, 
cum utriusque Deus sit auctor, nec non traditiones ipsas ... oretenus 
a Christo, vel a Spiritu Sancto dictatas, ... pari pietatis affectu ac reve-
rentia suscipit et venera tur ». 

— Et tertio,1* per modum canonis: « Si quis autem libros ipsos Ín­
tegros ... pro sacris et canonicis non susceperit, et traditiones praedictas 
sciens et prudens contempserit: anathema sit ». 

Unicus igitur fons Evangelium, certum est,1" seu revelatio Christi, 
ipsius Christi Verbi Incarnati,16 qui in duos tamen 1 7 rivos dispescitur 
distinctos, quibus idem honor, idem fidei obsequium. 

Non satis igitur est, iuxta mentem Concilii Tridentini, non satis est18 

catholico suscipere libros scriptos tamquam fontem revelationis divi-

nae,19 sed debet pari fide amplecti « sine scripto traditiones ». {Neque 
sophisticetur de traditionibus potiusquam de Traditione; iam historici 
et theologi hoc superarunt; est Traditio et traditiones, sed tamen divina-
apostolica).20 Concilium non definit quaenam sit habitudo utriusque 
fontis, sed utriusque veram distinctionem et necessitatem energice affir-
mat, uti patet. 

2. Idem sensus erumpit ex fine Concilii Tridentini21 quod, prout 
notum est22 ex eius actis et historia, prae oculis damnandam habebat 
theoriam lutheranam de « solius Scripturae » ad salutem sufficientia, 
sublata qualibet orali traditione in Ecclesia Catholica vigente. In priori 
textus redactione distinctio inter Sacram Scripturam et Traditionem 
pressius exhibebatur verbis « partim et partim » ad significandam dif-
ferentiam etiam 2 3 quantitativam utriusque fontis; unus Patrum, P. Bo-
nuccio, generalis Servitarum, obiectionem movit, ceteris omnibus 2 4 con-
tradicentibus. Loco verborum « partim-partim » in redactione definitiva 
suffecta est partícula 2 0 « et », quae certo certius duas res distinctas con-
notat, ideoque sensum non immutat. Quod confirmatur aperte: 

a) ex epistola quadam a cardinalibus praesidentibus Concilii ad 
card. Farnese, ubi legimus: « Revelatio fidei facta a Domino nostro Iesu 
Christo in Novo Testamento non tota scripta est »; 

b) ex epistola Andreae Vega, qui fuit inter praecipuos theologos 
Concilii Tridentini, in una epistola 2 6 ad Calvinum; haec habet: « Sed 
ista te fugiunt quia contemnis definita a Patribus in hoc Concilio in 
sess. I V {locus noster 2 7 ) et fidem adeo vis penderé a Scripturis, ut nec 
illas traditiones {dicitur « traditiones » 2 8 ) , quae sine scripto a Christi ore 
vel ab Apostolis, Spiritu Sancto dictante, quasi per manus traditae ad 
nos usque pervenerunt, ad fidei doctrinam spectare credas ». Est testi­
monium maximi momenti.29 

c) Omnes theologi post Concilium Tridentinum orti, per quat-
tuor saecula, concordes, duplicem fontem revelationis admittunt usque 
ad hodiernam aetatem. Omnes erraverunt? 30 

d) Ipsum Magisterium Ecclesiae ostendit quasdam veritates re-
velatas in Traditione inveniri, vix, aut ne vix quidem, in Sacra Scrip­
tura: Immaculata Conceptio Beatae Mariae Virginis et magis 3 1 magis-
que eius Assumptio {ego fui in commissione),32 vi istius criterii dogma­
tice definiri potuerunt et33 definitae sunt, ut conspicue patet ex docu-
mentis:3i ex bulla Ineffabilis et ex constitutione Munificentissimus. 

e) Ante quemlibet librum Novi Testamenti fides Ecclesiae tradi­
tione orali alebatur, quam nemo demonstrare potest totam scriptam esse 
ab Apostolis; quinimmo contrarium probatur, praeter quam aliis argu­
ments , etiam hoc: si Deus constituisset se suam revelationem tradere 

solummodo scriptis, curnam permisit quaedam scripta sacra deperdi, 
sicut dicitur de quibusdam epistolis S. Pauli? 3'' 

Respondeo I I . Assertum est Patres et theologos antiquos tenuisse 
solius Scripturae sufficientiam; hoc quidem veritatem aperte36 offen-
dit. . . . 3 7 Saeculo u Irenaeus . . . 3 8 potiusquam ad Sacram Scripturam, ad 
traditiones orales Ecclesiarum, praesertim Romanae, provocat, ut pura 
Veritas fidei inveniatur. Item Tertul l ianus in Praescriptione haeretico-
rum. Quarto saeculo, . . . J 9 Basilius, in De Spiritu Sancto, n. 27 : « Ex 
asservatis in Ecclesia dogmatibus et praedicationibus, alia quidem habe-
mus e doctrina scripto traditae alia vero nobis in mysterio tradita rece-
pimus ex traditione Apostolorum ». . . 4 1 

Praeses card. G I LROY : Exc.me Domine, tempus finitum est! 
Orator: Displicet quam máxime; si permitías, conclusionem dico 

paucis verbis. 
Praeses: Utique; faveas! 
Orator: Gratias ago! Conclusio: Temporis angustia, paucissima prae 

multis exposui iuxta sanam theologiam, quae neque romana, neque gal-
lica, neque germánica, neque hispánica, neque vetus, neque nova, sed 
simpliciter theologia catholica est; atque eo fine ista dixi, ut pateat 
omnibus schema de fontibus revelationis non peccare contra veritatem, 
neque indulgere huic vel illi scholae theologicae, sed cum sana theo­
logia essentialiter cohaerere, innixa traditione viginti saeculorum. Non 
est schema nostrum 4 2 optimum omnium — quod difficile attingitur — 
sed dignum est vestra consideratione, ac discussione, ut melius evadat... 
Dixi. Gratias! 

In textu scripto tradito: 1 Vox mea non est vox Assessoris S. Officii, sed. 
2 deest. 3 deest. 4 est. 5 plus minus secundum hunc modum: 1. Notio 
revelationis synthetice desumpta ex cap. 4 De deposito Fidei (pag. 35-37). 2. Reve-
latio in utroque Testamento absolvitur, prius per Prophetas, deinde per Christum. 
3. Christus Divinum Verbum seu Evangelium Apostolis praedicandum commisit 
(« Euntes docete ») auctoritative et quidem cum sanctione. 4. Catechesim oralem 
Apostolorum scripta Novi Testamenti referunt, sed non adimunt; ideoque revelado 
Verbi Dei usque ad ultimi Apostoli mortem perdurat. 5. Integra divina revelado 
seu totum Evangelium sive in S. Scriptura divinitus inspirata, sive in S. Tradi­
tione divino-apostolica, afilante Spiritu Sancto, continetur, ita ut de duobus reve­
lationis fontibus liceat loqui, distinctis quidem, sed intime connexis, ex una radice 
profluentibus et in unum finem coeuntibus. 6. Uterque fons vivo Ecclesiae Magi­
sterio concreditus est custodiendus, interpretandus, enucleandus ad hominum sa­
lutem. Itaque Ecclesia docens et discens tanquam vivens manifestatio ac traditio 
Christi, Verbi Incarnati, in mundo viget. 6 deest. 7 deest. 8 deest. 
9 (DB 783). 1 0 deest. 1 1 Ecce verba textus: « ... ut sublatis erroribus pu-

ritas ipsa Evangelii in Ecclesia conservetur quod ... Dominus noster Iesus Christus 
Dei Filius proprio ore primum promulgavit, deinde per suos Apostólos, tanquam 
fontem omnis et salutaris veritatis et morum disciplinae, omni creaturae praedicari 
iussit: perspiciensque hanc. 1 2 quae ab ipsius Christi ore ab Apostolis acceptae, 
aut ab ipsis Apostolis, Spiritu Sancto dictante, quasi per manus traditae ad nos 
usque pervenerunt, orthodoxorum Patrum exempla secuta. 1 3 deest. 1 4 Ad-
ditur. 1 5 deest. 1 6 deest. 1 7 deest. 1 8 deest. 1 9 verita­
tis revelatae. 2 0 deest. 2 1 deest. 2 2 patet. 2 3 deest. 2 4 deest. 
2 5 coniunctio. 2 6 deest. 2 7 deest. 2 8 deest. 2 9 deest. 3 0 deest. 
3 1 deest. 3 2 deest. 3 3 deest. 3 1 deest. 3 5 (e. g. epístolas paulinas 
quasdam). 3 6 deest. 3 7 Iam. 3 8 (Adv. Haer. I l l , 3). 3 9 perspicue. 
4 0 prodita. 4 1 Epipbanius (Panarion 61) : « S e d traditione quoque opus est: 
neque enim ex Scripturis peti possunt omnia; idcirco alia in Scripturis, in traditio­
nibus alia sancti Apostoli reliquerunt ». Augustinus, De Baptismo, V, 23 : « ... sunt 
multa quae universa tenet Ecclesia et ob hoc ab Apostolis praecepta bene creduntur, 
quamquam scripta non reperiantur ». Inter theologos scholasticos: S. Bonaventura, 
In I I I Sent., d. 9, a. 1: « Dicendum quod multa Apostoli tradiderunt, quae tamen 
non sunt scripta ». S. Thomas, S. Th. I l l , q. 25, a. 3, ad 4 : « Apostoli familiari 
instinctu Spiritus Sancti quaedam Ecclesiae tradiderunt servanda, quae non reli­
querunt in scriptis, sed in observatione Ecclesiae per successionem fidelium ». An­
gustia temporis sat multa alia omitto: si quis plura cupiat, adeat Bellarminum, 
Franzelin et Lennerz, qui de hac re ultimis diebus vitae suae consueto acumine et 
eruditione disseruit in Gregorianum (1959-60-61). 3. Quidam recentiores auctores, 
oecumenismo addicti, omni ope conati sunt infirmare limpidam lineam doctrinae 
catholicae, quam supra delibavimus. Inventores rerum, quas nemo vidit nunquam. 
Unus ex istis (J . R. Geiselmann) textum tridentinum torturae subiicit ut faveat for­
mulae lutheranae de Scriptura sola, quam Patribus Concilii tribuere audet, nescio 
qua fronte. Alius, qui priori adhaeret, magis honeste agnoscit mentem Patrum Tri­
dentini stare pro duplici fonte Revelationis, sed addit aliam esse mentem Spiritus 
Sancti, qui partícula « et » (loco verborum « partim-partim ») ianuam apertam re-
liquit futuris oecumenistis ad favendum formulae protestanticae. Ludus igitur Spi­
ritus Sancti, qui in Conc. Vat. I repetitus fuit: an etiam in Vat. I I repetetur?... De 
his op time scripsit nuperrime P. Boyer, qui, quamvis máxime sollicitus de f ra tri­
bus separatis, non veretur tamen, uti par est, doctrinam catholicam, iuxta genuinum 
sensum, profited ac proponere qua decet integritate ac sinceritate, validis argumen-
tis historicis, exegeticis ac theologicis innixus. 4 2 deest. 4 3 Nonnullas emen­
da tiones cap. 1 suo tempore proponam sive in hac congregatione sive in commis­
sione doctrinali. 

9 

EXC.MUS P. D . PAULUS BUTORAC 
E pisco pus Ragusinus 

Em.mi Praesides, Patres venerahiles, 

Ex quinqué capitibus huius schematis de fontibus revelationis,2 

quattuor Scripturae soli dicantur; unum, et quidem primum, amhohus, 
iterum dico, « ambobus » revelationis fontibus; neque unum quidem 
peculiare caput Traditioni soli.3 Quod parum conveniens 4 videtur. Sic 
enim fideles et extranei in errorem vel saltern in suspicionem quamdam 
adduci possunt in sancta Dei Ecclesia Traditioni, uti revelationis fonti, 
minus attribui momentum quam Scripturae; quod prorsus falsum est. 
Ne dicatur: conciliaria decreta pro clero conficiuntur. Concilia enim 
pro omnibus cogi mos est, qui saeculorum decursu invaluit, quasque 
Dei Ecclesia venas ad omnes vitam adferentes et transferentes consi-
deravit semper. Sicque certo certius praesumi potest huius Oecumenici 
Concilii decreta fore ut in omnes nationum, quae culturae adhaerent, 
vertantur linguas. Quod Deus faxit! 

Traditio, uti revelationis fons, maximi est facienda. Immo ipsa pri­
mus est revelationis fons (non principalis sive praecipuus; hoc esset 
theologice minus rectum), primus tempore et primus, ut ita dicam, ex­
tensive. Absque Traditione enim ne libros quidem sacros sciremus. Ideo-
que absolute necessarium arbitror huic schemati adiungendum peculiare 
de Traditione caput, ut sic facilius perspiciatur Concilium hoc Oecume-
nicum hunc revelationis fontem magni faceré, saltern non minus quam 
Scripturam. Credo hoc caput statim post primum adiungi posse et 
oportere. 

Accedit et alia ratio quam ego (atque alii Patres, credo et spero) in 
maxima habere consideratione conscientia adstringor. Magni enim fit 
Traditio, uti revelationis fons, etiam penes fratres nostros dissidentes 
in Oriente. Pontifex augustus, qui hunc mirabilem coégit coetum, cor 
et manus, ut ita dicam? ad Christianum tendit Orientem ánimos cari­
tate conciliaturus. Tendamus et nos, fratres, corda manus, ut summa 
caritate lucidoque intuitu omnia, quae nostri in Concilio sunt muneris, 
peragamus. Ut fratribus ostendamus permulta esse christianae doctrinae 
capita, quae cum nostra doctrina prorsus consona sint. E t inter alia 
hoc quoque caput, Traditionem nempe, revelationis fontem. Et hoc 
expressis adnotetur verbis in capite Traditioni dicando. 

Hic confiteri quoque debemus aliqua christianae doctrinae capita 

penes nos in Occidente temporum et hominum iniuria aliquatenus ne-
glecta fuisse. Sic, ex. gr., doctrina de Christi Corpore Mystico. Medio 
aevo transacto, forsan sub aliquo humanismi influxu, qui mysticismo 
parum favebat, doctrina haec in Occidente exculta non fuit, dum in 
Oriente, qui mysticismo favet, .. . 6 neglecta non fuit. Novissimis vero 
decenniis, res in meliora prorsus vertuntur. Penes nos in Iugoslavia, 
et sic etiam penes alias quoque in Occidente catholicas nationes, huius 
de Christi Corpore Mystico doctrinae peritissimi reperiuntur viri. Quod 
de hac re dixi, aliquatenus saltern, sed non eodem modo vel mensura, de 
Traditione quoque alicubi et ad tempus invaluit. 

Si meum propositum Patribus parum placet, liceat mihi alium ad-
ferre modum: uti, nempe, primi capitis titulus prorsus obliteretur et 
loco huius alius admittatur, de Traditione. Cuius capitis initio pauca 
sunt inscribenda de ambobus revelationis fontibus, dein statim ad Tra-
ditionem, et quidem solam explanandam, transeundum. Pro omni exopto 
et exoro casu, ut de illis mentio fiat quae commemoravi prius... 7 

Ad finem, humiliter propono sic: 
1. Hoc schema propositum accipiatur a Concilio Oecumenico, sed 

ubi oportet emendetur, etiam radicitus si oportet. 
2. Traditioni locus fiat, qui Traditioni competit. 
3. Duo capita de Vetere et Novo Testamento coniungantur in unum. 
Alia quaedam particularia tradam exc.mo Domino a secretis. Quae­

dam retuli Patribus ut, si credunt opportunum, decernere velint* Dixi. 

In textu scripto tradito: 1 Habeo coram schema constitutionis dogmaticae de 
fontibus revelationis. En titulos capitum: De duplici fonte revelationis; De Scrip­
turae inspiratione, inerrantia et compositione litteraria; De Vetere Testamento; De 
Novo Testamento; De S. Scriptura in Ecclesia. Uti conspicitis, Patres. 2 deest. 
3 deest. 4 valde inconveniens, immo minus rectum mihi. 5 deest. 0 atque 
hierarchicum ecclesiasticae structurae principium ad Occidentis modum non admit-
tebat. 7 Dum hoc, quod referre ausus sum, magni ob rem ipsam considero mo­
menti, aliud aliquid minoris prorsus adfero. In cap. 2 ab initio legitur sic: Praeter-
quam viva Prophetarum et Apostolorum voce, Deus in Scripturis quoque Sanctis Ve­
teris ac Novi Testamenti, quae alterum ac praeclarum constituunt supernae revela­
tionis fontem,... ». Iterum dico « alterum ». Atqui, ubi primus? Traditio, dicetur 
utique. At, ubi hoc dicitur? Nullibi in toto schemate. Ergo, ut schema clarius eva-
dat et perfectius, propono ut in cap. I sub n. 4 ad finem sic scribatur: « Quare quae 
divina Traditio, primus Revelationis fons, ratione sui continet... ». Desidero, ne 
Patres hoc ut criticen sumant, sed ut schematis opus perfectius adstruatur. Opportu­
num credidi Patribus quaedam referre, ut, quod aptius, decernere velint. 8 deest. 

10 

EM.MUS P. D. I O S E P H CARD. F R I N G S 
Archiepiscopus Coloniensis 

Venerabiles Patres, 

Liceat mihi unum verbum dicere in responsione ad id quae dixit 
rev.mus et exc.mus arch. Párente. 

Nemo in hac aula dubitat veritatem revelatam oriri posse et deberé 
et ex Sacra Scriptura et ex Traditione Ecclesiae. Ideo dixi, in inter­
ven tu meo habito, in ordine cognoscendi verum esse quod duplices sint 
fon tes revelationis; sed dixi deinde: in ordine essendi, est unicus tantum 
fons, ipsa revelatio. Et volebam dicere: ex quo duo rivuli emanant, sci­
licet Sacra Scriptura et Traditio; sed quia, propter debilitatem oculorum 
meorum legere non possum, et ideo memoraliter omnia dicere debeo, 
oblitus sum haec verba faceré: « ex quo duo rivuli emanant, Sacra Scrip­
tura et Traditio ». 

Oro, excúsate me quod in hoc capite non tam claritate locutus sim, 
sed dicere volebam in ordine essendi esse unicum fontem, ipsam reve-
lationem, ex qua emanant duo rivuli, Sacra Scriptura et Traditio. Dixi! 

11 

EXC.MUS P. D . FRANCISCUS SIMONS 
Episcopus Indorensis 

Venerabiles Patres, 

Primo loco aliquid proponere velim de inerrantia Sacrae Scripturae, 
quae est tanti1 momenti in hoc schemate. 

Mens plurium Patrum perturbatur novis theoriis exegetarum qui­
bus veritas Sacrae Scripturae destrui videatur. Investigandum est num 
ad tollenda dubia aliquod principium genérale statui possit, quod ab una 
parte salvet inspirationem et inerrantiam Sacrae Scripturae, ab altera 
parte salvet, sub magisterio Ecclesiae rationabilem libertatem eorum qui 
in re difficili et obscura adlaborant ut veritatem Sacrae Scripturae cum 
factis historiéis componant, et in multis iam feliciter composuerunt. 

Multum audens, principium genérale proponere velim, quod in eo 
esse videtur ut, quamquam inspiratio ad omnia pertineat quae auctor 
humanus scripsit, inerrantia tamen ad ea tantum sese extendit quae 
auctor humanus, reapse et stricte vel modo absoluto, afirmare intendit. 

Si inerrantia non restringatur ad ea quae auctor absolute intendit, 
tunc: aut ponendum est scriptorem omnia, etiam minima, modo abso­
luto afíirmare velle, aut inerrantiam etiam ea comitari quae auctor non 
stricte vel modo definitivo affirmare vult... 2 

Praeses: Exc.me Domine, locutio non est de inerrantia, sed de fon­
tibus revelationis in genere. 

Orator: Unum adhuc, ex his quae scripsi, addere volo; cetera se­
cretario tradam.5 

4 . Animadvertendum videtur quod in hoc schemate et aliis schemati-
hus,4, in loquendo de Ecclesia vel eius magisterio, evitemus speciem 
quamdam vanae gloriae, qua nostris temporibus sat multi ab Ecclesia 
alienantur. Utique memoria tenendum est auxilium divinum quod, a 
Christo promissum, Ecclesiae eiusque magisterio et regimini semper 
adest. Sed etiam meminisse oportet innúmeras illas debilitates, ineptitu-
dines, ignorantias, immo et errores et peccata, quae historia Ecclesiae 
vel in summis locis ecclesiasticis clare attestatur... Ne ergo in honorem 
hominum arrogare videamur quod potest cederé tantum in gloriam Dei. . . 5 

Dixi. 

In textu scripto tradito: 1 quaestio magni. 2 quorum neutrum asseri posse 
videtur. 

Si inerrantia ita restringatur, tunc non retineri debet suppositio ilia minus 
probabilis secundum quam miraculum continuum, etiam quoad minima, comitetur 
scriptorem biblicum, quod quomodo cum factis componi potest iam a nullo doctore 
videtur, — tunc labor auctoris proprius melius salvari videtur, — tunc donum 
inerrantiae magis appropinquatur dono inerrantiae quod magisterio Ecclesiae a Deo 
tribuitur. 

Puto hoc principium genérale valere non tantum in re histórica sed etiam in 
rebus religiosis ita ut singuli textus S. Scripturae generatim tuto interpretan non 
possunt nisi ratione habita totius depositi fidei et magisterii Ecclesiae quod nobis a 
Christo datum est ut ángelus in via. 

Ad illustrandum et explicandum principium genérale illud applicare velim ad 
casum difficiliorem in re histórica, in quo auctor biblicus facta vere histórica narrare 
vult, quae ex optimis fontibus haurire potuit, immo quorum ipse erat testis ocularis 
vel auricularis. Nam si principium valet pro hoc casu, a fortiori valebit pro aliis 
casibus in re histórica. 

In genere dicendum esse videtur auctorem humanum non intendere factis tali-
bus ab ipso narratis tribuere valorem vel certitudinem quae maiora sunt iis quam 
ex natura rei vel fontium habent. Hoc etiam valet, cum auctor loquitur ut testis 
ocularis vel auricularis. Etenim in his quoque casibus auctor non vult affirmare 
seipsum vel alios — v. gr. ex deficientia memoriae vel defectu attentionis — omnino 
errare non posse, ne quidem de minoribus circumstantiis. In traditione catholica 
nullo modo docetur auctores humanos gavisos esse scientia infusa de factis historiéis 

vel de iis cognitionem habuisse praeter earn quam ex fontibus hauserunt. Ergo etiam 
si agitur de factis historiéis, scriptores dependebant, et se dependeré sciebant, ex 
fontibus humano modo certis, nec intendebant narrationibus suis tribuere maiorem 
certitudinem vel exactitudinem quam eae quae iis ex rerum et fontium natura 
inerant. 

Casus analogus habetur in iis encyclicis aliisque documentis pontificalibus in 
quibus Summus Pontifex non intendit docere magisterio infallibili. Et hoc valet de 
documentis huius sacrae synodi. De veritate et certitudine eorum quae in his docu­
mentis docentur iudicandum est etiam aliis mediis quibus veritates in deposito fidei 
contentae diiudicantur. 

Generali ergo modo dici posse videtur libros S. Scripturae qui facta histórica 
narrant, quoad veritatem historicam iisdem criteriis diiudicandos esse, quibus alii 
libri historici diiudicantur. Si ergo aliquis error historicus in iis detegitur de eo non 
aliter iudicandum est acsi error quidam cosmologicus, biologicus, geographicus, etc. 
invenitur. 

In specie, in investiganda mente auctoris etiam ea omnia valent quae iam ap­
probate sunt in encyclica Divino Afilante Spiritu de modis narrandi historiam alie-
nis a praxi moderna, sicuti et ea quae exegetae iam applicant quoad genera litteraria, 
vel etiam alia quae diligenti investigatione adhuc probari possunt. 

Dificultas cognoscendi quid auctor biblicus revera et stricte intendit praeser-
tim pro nobis existit qui post tot saecula et in circumstantiis tantopere diversis vi-
vimus. Generatim nulla vel non magna difficultas aderat pro communitate in qua, 
ex qua et pro qua auctor biblicus scripsit. In quantum ignorantia vel dubium rema­
nent de vera mente vel intentione auctoris biblici, in tantum ignorantia laboramus 
de veritate in textu S. Scripturae contenta. 

Ecclesiae multum interest de labore exegetarum quia agnoscit S. Scripturam iuxta 
verum eius sensum esse normam veritatis a se profitendae. Exegetae memores sint 
oportet sese opus suum perficere deberé in aedificationem non in destructionem de-
positi fidei. In diiudicanda veritate histórica factorum narratorum exegetae ne nimis 
ducantur desiderio reiiciendi miracula etiam stricte dicta. Nam quamquam in 
historia profana narratio miraculi recte maximum dubium ingerit de histórica veri­
tate, in historia tamen salutis talis interventus specialis a parte Dei neque incon-
gruus est, neque inexpectatus, nec omnino improbabilis dici potest. Habentur argu­
menta validissima pro quibus miraculis quae in civitate Lourdes facta esse nar-
rantur. Cur ergo horror miraculi quae adhuc magis congrua esse videntur in funda-
tione religionis a Verbo incarnato. Si ergo ex aliis criteriis vere constat scriptorem 
biblicum intentionem habuisse fideliter tradendi facta histórica, miracula nonnisi 
argumentis vere certis et in casibus singulis probandis negari debent. Vitium facilis 
alicuius rationalismi exegetae catholico minus dignum esse videtur, atque eorum 
laborem utilissimum sine necessitate in discrimen adducere videtur. 

De cetero magisterii Ecclesiae est ultimum iudicium ferre de veritate S. Scrip­
turae cuius iudicio omnes sese humiliter et fideliter submittere debent. Exegetae 
autem mérito rogant ut inter eos qui de se iudicant etiam ii habentur qui sint 
praediti tali scientia et iuxta normas vere ecclesiasticas iudicare possint. Ita scan-
dalum vitatur quod oritur ex suspicione quasi Ecclesia verum progressum scientiae 
impediré velit. 

3 Venerabiles Patres, de schemate primo in genere haec quinqué breviter ani-
madvertere volo. 

1. Hoc schema recte inculcat veritatem doctrinae revelatae, sed inde a paragra-
pho prima suggerit oeconomiam salutis quasi unice consistere in proponenda et reci-
pienda doctrina. Certo, vera doctrina multum valet, sed valorem accipit a re de qua 
testatur et a cognitione quam de re communicat. Ipsa res ergo, ut v. gr. ipse Deus in 
se vel ipse Christus Dominus, multum antecellit doctrinae quae de ea enuntiatur. 
Magna ergo emphasi loquendum est de ipsa nova realitate quam in Christo Redem-
ptore accepimus, in qua realitate revelationis momentum reapse consistit. Doctrinis 
maiorem, immo unicum, valorem tribuere, ipsis rebus posthabitis, ita ut scientia de 
dono Dei ipsi dono anteponatur, intellectualismum sapit. 

De cetero desiderabile videtur ut de revelatione in genere agamus priusquam 
de eius fonte vel fontibus tractemus. Attamen caput 4 schematis sequentis ubi de 
revelatione agitur, modo iam multo peiore, vitio dicti intellectualismi laborat. Itaque 
et hoc caput ita funditus renovandum erit ut revera appareat ecclesiam catholicam 
annuntiare donum Dei et gaudium universo mundo. 

2. Hoc schema primum mérito valorem traditionis vivae defendit sed iam in ipso 
concilio Tridentino patres reiecerunt modum loquendi iuxta quern doctrina reve-
lata partim in traditione partim in S. Scriptura invenitur. In hoc autem schemate 
similis modus loquendi introducitur, quamquam theoria de duobus fontibus a theo­
logis modernioribus minime approbatur. Nostro tempore extolli debet unitas depo-
siti fidei vel traditionis apostolicae cuius S. Scriptura est monumentum omnino prae-
cellens cui ecclesia universa et unusquisque fidelis sese submittere debet. 

3. Schema recte magisterio ecclesiastico tribuit ius supremum iudicandi de vero 
sensu depositi fidei, sed suggerit magisterium positum esse et extolli super ipsam 
S. Scripturam et revelationem, nec, proh dolor, sufficienti claritate exprimit ipsum 
magisterium, ut docere possit, sese submittere deberé ipsi huic deposito, immo 
praecipuum huius magisterii munus in eo esse ut Spiritu Sancto duce populum Dei 
in fidelitate erga hunc depositum antecedat et conservet. 

4 deest. 3 5. Sat multi periti opinantur huius schematis intentionem 
in eo esse ut felix illa libertas iam auferatur vel saltern valde restringatur 
quam Ene. Divino Afflante Spiritu expertis in S. Scriptura et theologia dogma-
tica generóse tribuit. Experti utique monendi sunt ne eorum imprudentia pericula 
et scandalum pusillorum oriantur, sed eodem tempore laudandum esse videtur co-
namen eorum qui in re difScili et obscura adlaborant ut S. Scripturae inspirationem 
et inerrantiam cum factis historiéis componant, et in multis iam feliciter composue-
runt. Difficultas enim cognoscendi quod auctor biblicus revera et stricte intendit, 
exsistit pro nobis qui post tot saecula et in circumstantiis tantopere diversis vivi-
mus. Difficultas nulla vel non magna erat pro communitate in qua et pro qua auctor 
biblicus scripsit. Insuper illud scandalum evitandum est quod oritur si Ecclesia 
catholica scientiae verae evolutionem impediré apparet. Ex his 5 punctis clarum 
esse puto hoc schema laborare gravibus vitiis nec sufficienter inspiratum esse spiritu 
pastoralis sollicitudinis, christianae libertatis et oecumenicae caritatis quo impul-
sus Summus Pontifex hanc Synodum convocavit. Ideo hoc schema funditus emen-
datum et novo omnino spiritu imbutum velim. 

Animadversiones additae: 
De cap. I schematis primi de duplici fonte revelationis. 
1. In nn. 4 et 5 huius schematis clarius distinguendum esse videtur inter tra-

ditionem apostolicam earn quae morte Apostolorum concluditur, et traditionem ec-
clesiasticam quae apostólica dici potest tantum in quantum depositum apostolicum 

conservet, tradat et explicet. Sola (ea) traditio apostólica quae morte Apostolorum 
concluditur, aequiparari potest ut elementum constitutivum revelationis cum S. Scrip­
tura, immo S. Scriptura ut pars eius haberi debet. Traditio ecclesiastica, quia ad con-
stituendum depositum fidei nihil confert vel addit, non (apto modo quo traditio apo­
stólica) fons dici potest, sed potius est fluvius qui ex traditione apostólica et S. Scrip­
tura emanet. In quantum tamen traditio eccl. est norma próxima fidei nostrae, quoad 
fidem nostram haec etiam fons dici potest, sensu tamen diverso. 

2 . In loquendo de magisterio Ecclesiae permagni momenti est ut omnino clare 
exprimatur modus quo magisterium operatur. Nam ut docere possit, magisterium 
sese submittere debet ipsi deposito fidei quod in Ecclesia vivit et etiam in S. Scrip­
tura invenitur. Immo praecipuum huius magisterii munus in eo est ut Spiritu Sancto 
duce populum Dei in fidelitate erga hoc depositum antecedat et conservet. 

3 . Huius capitis et schematis, immo schematum sequentium, praesertim tamen 
cap. 2 schem. 2 , vitium maximum in eo esse videtur quod revelado divina practice 
et continuo cum doctrina (praedicanda et recipienda) exaequatur et confundatur. 

Utique vera doctrina multum valet et in multis necessaria est ad cognitionem 
transferendam, sed alia quaestio est utrum doctrina de aliqua re ipsi rei anteponi 
vel aequiparari possit. Doctrina valorem accipit a re de qua testatur. Ipse Deus et 
Iesus Christus infinite superant doctrinas quae de iis enuntiare possent. Sic etiam 
dicendum est de dono Dei sui ipsius in Christo et de doctrina quae de hoc dono 
enuntiari potest. 

In isto schemate et sequentibus hoc vitium (pessimum) intellectualismi vel con­
ceptualised passim invenitur et ea modo irremediabili vitiare videtur. 

Etiam valor traditionis apostolicae imprimis non in doctrinis existit, sed in rea-
litatibus quae traduntur, puto in vita divina quae per baptismum datur, in sacerdotio 
quo munus sacerdotale, redemptivum et pastorale Christi inter nos perpetuatur, etc. 
etc. Quidquid dicatur de quaestione utrum habentur doctrinae quae saltern non 
fundamentaliter in S. Scriptura inveniuntur; si agitur de istis realitatibus in quibus 
donum Dei praecipue consistit, dicendum est eas non per S. Scripturam sed per 
vivam Ecclesiam, quae est Corpus Christi, ad nos transmissas esse et pervenire. 
Si attendamus ad realitates divinas, haec schemata omnino inacceptabiles esse vi­
dentur. 

12 

EXC.MUS P. D. ANDREAS CHARUE 

Episcopus Namurcensis 

Venerabiles Fratres Conciliares, 

Feria quarta, em.mus card. Suenens, arch. Mechliniensis-Bruxellen-
sis, suum non placet declaravit. Mea voce, eius sententiae adhaerent omnes 
ceteri episcopi Belgii, necnon plures alii episcopi e Belgio oriundi aut 
qui in Africa Centrali providentialem nobiscum consuetudinem habent. 

Dolemus quod duo priora schemata non exhibeant de revelatione 
christiana serenam et cpnstructivam, magis positivam, magis pastoralem, 
magis biblicam, magis oecumenicam expositionem. Eo magis dolemus 

quod praecise recentiora theologorum exegetarumque opera hoc permit-
terent. Una cum multis Patribus conciliaribus, instanter petimus ut 
ilia schemata ex integro et omnino aliter rescriban tur. 

. Ut optime dictum est in aula, máxime distinguamus oportet inter 
magisterium ordinarium et magisterium extraordinarium Ecclesiae. Ad 
primum quod attinet, indubie necessarium est supremam auctoritatem 
in Ecclesia modum practicum firmare, quo, saeculorum annorumque de-
cursu, puritati fidei et morum invigiletur; ac proinde admitti debet exi-
stentia alicuius dicasterii, ad modum Sancti Officii aut, pro re biblica, 
Commissionis Biblicae. Eis competit, data occasione, fideles ad pruden-
tiam revocare atque exigere ut periculosae sententiae vel hypotheses in­
terim aut etiam definitive relinquantur. 

Concilium autem Oecumenicum praecise partes Sancti Officii agere 
non potest. Attendatur enim ad solemnitatem eius declarationum. Etiam-
si non proponantur ut de fide tenendae, tales declarationes conciliares 
constituunt tamen firmam regulam deinceps docendi. Certo non nega-
mus quasdam condemnationes forsan pronuntiandas esse in nostra Sy-
nodo, sed tales condemnationes non sint frequentes, et máxime advigi-
landum est ut in schematibus, etiam in notis, non vituperentur viri de 
cetero bene dispositi et qui in scientiis pro Ecclesia desudarunt. 

Praesertim caute procedatur in quaestionibus quae, ex una parte, 
coaetaneos nostros graviter sollicitant, et quae, ex altera parte, nondum 
satis expediri possunt, uti notanter quando cum theologia implicantur 
scientiae naturales aut historicae. Commendentur, etiam solemniter, pru-
dentia et serenitas quotiescumque occurrit difficultas ad componendas 
studiorum sententias vel hypotheses cum revelatione christiana. In spe­
cie, reiterentur regulae christianae et catholicae exegeseos. Optime. Sed 
pro sua parte, sancta Synodus non facile ad concretas applicationes de-
scendat, et intelligamus pessimum fore si videremur negare aliquod pro­
blema, cuius existentia, velimus nolimus, indubia esset: ita, de facto, 
certo certius, quoad originem Evangeliorum, problema debet prudenter 
investigan, non imprudenter negari. 

Ad hoc breviter notare iuvat in systemate « Formgeschichte » duo 
sedulo distinguenda esse: 1) praesupposita rationalistica alicuius Bult-
mann vel Dibelius, — et 2 ) technicam seu methodum philologicam, quae 
iam in usu erat ante illos auctores, cuiusque prudentem usum Concilium 
nullo modo damnare posset. Infeliciter, schema haec confundere vide­
tur, et haec est confusio quae, nisi jailor,1 aliquos Patres indebite terret. 
Liceat mihi indicare paginas pastorales quas scripsit2 exc.mus D. We­
ber, arch, de Strasbourg: Orientations actuelles des études exégétiques 
sur la vie du Christ...3 

Attendite, venerabiles Patres, ad conditionem eorum omnium, qui 
cum fide catholica componere debent scientificum laborem in universita-
tibus, in omnibus scientiarum circulis. Exemplum Galilaei et alia exem-
pla recentiora sufficiant! Immaturae declarationes alicuius Concilii, prop­
ter earum solemnitatem, onerare possent, dicamus in semisaeculum, con­
ditionem scientificorum. 

Hue illuc auditur modernismi periculum adhuc existere, vel etiam 
reviviscere. Esto quod non penitus disparuerit. Puto autem remedium 
non esse in impedimentis quae exegetis et ceteris praeponerentur, sed 
valde potius in fovenda scientia apud clerum et apud omnes fideles, una 
cum fidelitate et oboedientia erga Ecclesiam Dei. Ita, ni fallor, expli-
catur auctoritas universitatis Lovaniensis in Belgio, ubi, cum incita­
mento episcoporum necnon Sanctae Sedis, sub ductu illustrium recto-
rum, professores testimonium dant illius sanae concordiae inter fideli-
tatem religiosam et strenuum probumque studium scientificum. Non 
improbabiliter dictum est a Riviere modernismum in Belgio tirones non 
habuisse propter influxum beneficum Almae Matris Lovaniensis. 

Liceat mihi verbum addere. Occasione nostri conven tus, saepe re-
vocantur ilia viginti Concilia quae, decursu temporis, locum habuerunt, 
et iuste, ex eorum historia, necessitas eruitur graves errores damnandi. 
Puto tamen nostram Sanctam Synodum, specialiter ad sic dictum Con­
cilium Hierosolymitanum accederé, et talis collatio instructiva est. Sicut 
enim tunc Petrus declaravit non imponendas esse gentibus onera iudaica 
non necessaria, sic successor Petri glorióse regnans, mentes nostras et 
corda nostra ad fratres nostras separates vertit, necnon ad omnes gentes 
quibus Evangelium, nonobstante earum diversitate, praedicari debet. 
Caveamus ne quid imponamus quod non esset omnino necessarium. 
Futura Ecclesia, forsan pro pluribus saeculis, in nostra est potestate. Spi-
ritum Sanctum immaturis aut plus quam sit necessarium amaris decla-
rationibus non extinguamus. Dixi. 

In textu scripto tradito: 1 meo sensu. 2 cf. 3 Reflexions pastorales. 

EXC.MUS P. D . ÁNGELUS T E M I Ñ O S A I Z 

Episcopus Auriensis 

Em.mi Cardinales, beat.mi Patriarchae, exc.mi ac rev.mi Domini, 

Ut iam saepe dictum est, Sanctissimus Papa Ioannes X X I I I hoc Con­
cilium characterem pastoralem induere desiderat. 

Veneratione qua par est, liceat interpretare mentem Augusti Pon-
tificis hoc sensu, nempe: quod Concilium diligenter exquirere debet ideas 
et doctrinas quae hodie mentes hominum occupant in sua connexione 
cum negotio salutis, et ea omnia prae oculis habere in suis declaratio-
nibus doctrinalibus, ne videatur « in incertum » pugnare, quasi « aer 
verberans », vel vulnerare ubi mederi oporteret. Minime, ut humiliter opi-
nor, Sanctissimus Pater censendus est Concilium inducere ut declara-
tiones conciliares mentalitate moderna redolescant, modos hodiernos pe-
disequum sequens, qui mutabiles sunt et fluctuantes. Concilium, futurum 
etiam remotum prospicit, non tantum praesens, ut ipse Pontifex monet. 
Character pastoralis in re potius quam in forma est collocandus. 

Meminisse iuvat S. Paulum ad Corinthios scribentem his verbis: 
« E t sermo meus et praedicatio mea non in persuasibilibus humanae sa-
pientiae verbis ». Apostolus monet in suo apostolatu nullo modo in-
dulsisse philosophiae et sapientiae illius temporis, ut ánimos alliciat. 
Audacter Evangelium praedicat, etiam veritates quae adeo contrariae 
erant mentibus audientium ut in areopago atheniensi. 

Mos Ecclesiae inveteratus est accurate et clare in Conciliis genuinam 
doctrinam plene tradere, quam exigunt témpora, diligenter devitans fal­
sas interpretationes. 

Sincerissime dicam illam maximam praeoccupationem, quam Patres 
Conciliares quamplurimi ostendunt et vehementer etiam significant de 
aspectu pastorali Concilii, valde me et multos aedificare. Tamen, liceat 
opinari in hac re finem pastoralem aliter efficacius obtineri. Nam textus 
seu declarationes conciliares a scriptoribus et praedicatoribus leguntur 
et examinantur, non ita generatim a fidelfbus. Iam vero isti, seu scrip-
tores et praedicatores,1 in exponenda doctrina conciliari eo maiorem 
possunt habere genuinam et legitimam libertatem sine anxietatibus et 
periculis erroris, quo maiorem possideant securitatem in ea recte et ac­
curate 2 intelligenda. E t nullus dubitare potest moderatam formam scho-
lasticam, ut in schemate, quam máxime ad claritatem et praecisionem 

conceptuum conferre. Ideo mérito in nostris studiis commendari ab 
Ecclesia. 

Concludo, ergo, schema de fontibus revelationis, ratione habita te­
nons styli vel praesentationis, aptissimum esse et retinendum videtur. 

De materia in schemate contenta quaedam dicam. 
Plurima sunt iam dicta de emendationibus, reductionibus, etc. Pluri-

mae emendationes certo erunt faciendae; nam Concilium tantum doctrinas 
certas, non opiniones theologicas docere potest. Cum his qui reductio-
nem huius primi schematis postulant nullo modo consentio; nam de his 
omnibus Concilium auctoritative et non per transennam loqui debet. E 
contra, innuere volo valde mirari nihil dici de Traditione vitali, de qua 
adeo loquuntur moderni scriptores, et de sensu fidelium, qui tanti ha­
bitus est in ultimis definitionibus et aliquatenus ad Traditionem pertinet. 

Conceptus Traditionis sic, in schemate... 3 

Praeses: Exc.me Domine, faveas loqui tantummodo de fontibus re­
velationis in genere! 

Orator: Summatim. Scopus pastoralis Concilii obtinetur efEcaciter 
proponendo accurate doctrinam Ecclesiae, potius quam earn involvendo 
conceptibus non perfecte delineatis, et modis perituris cum detrimento 
praecisionis dogmaticae et perennitatis formularum. Clara expositio doc-
trinae, nedum obstaculum, aptissimum praesuppositum iudicandum est 
ad dialogum sincerum cum fratribus separatis instaurandum, dummodo 
vera regnet caritas et ampia existat comprehensio. 

Concludimus ergo. Schema de fontibus revelationis retinendum vi­
detur, sed emendandum est ut votis omnium respondeat. 

Si mihi liceret aliquid tantis viris proponere, dicerem: quia fere 
omnes conveniunt in schemate plurimos esse defectus, in quantum pos-
sibile est, ei in textu emendentur. Per hanc viam enim possibilis est, ut 
putamus, essentialis concordia. Forte inter multos differentia maior 
est in verbis quam in re. Desiderium unitatis et caritas Christi ad con-
cordiam nos ducat. Dixi. 

In textu scripto tradito: 1 deest. 2 deest. 3 imperfectus et inactualis est 
praesentatus. Possibiles deviationes minime denuntiantur vel praeveniuntur. Sensus 
fidei maximi habetur in progressu dogmatis, et in vita spirituali fidelium. Nostris 
diebus multa de eo affirmantur. Quomodo se habeat ad Traditionem et ad auctori-
tatem Ecclesiae, oporteret dicere. 



1 4 8 ACTA CONC. VATICANI I I - PERIODUS I 

14 

EXC.MUS P. D . IOANNES ZOA 
Archiepiscopus Yaundensis 

Venerahiles Patres, 

Dicam primo nomine plurimorum episcoporum continentis Africani, 
Madagascar et Insularum; denique dicam nomine meo? 

Plurimi episcopi continentis Africani, Madagascar et Insularum, 
rationibus pastorali, exegetica et oecumenica permoti, substantialiter con-
sentiunt cum his quae contra schema primum iam dicta sunt ab em.mis 
Patribus, v. g. ab em.mis Alfrink, Bea, Frings, Liénart, Léger, Suenens, 
Silva, Lefebvre, etc? 

Ne discussio sine nova utilitate longior fiat, interventiones suas scripto 
secretariatui miserunt? 

Conclusionem vero suam communem publice enunciare haec est:4 

schema de fontibus revelationis omnino non placet. Remittendum est 
commissioni ut funditus renovetur. 

E t nunc nomine proprio. Assentio particulariter his quae heri tam 
recte dicta sunt a rev.mo P. Butler, scilicet: 

1. Lex Conciliorum, in rebus doctrinalibus, est unanimitas, saltern 
moralis. Debemus ergo conari ad unanimitatem stabiliendam in prae-
senti quaestione. 

2 . Positiones non tam divergentes sunt. Etenim omnes nos admit-
timus 5 existentiam et momentum Traditionis non scriptae; omnes nos 
tenemus 6 Scripturam esse testimonium supremum revelationis a Deo 
factae; omnes profitemur 7 doctrinam a Synodis Tridentina et Vaticana I 
promulgatam. Ergo, quoad obiectum rerum unánimes sumus. 

3 . Possibile ergo esset ut aliqui periti, utrasque tendentias hic ma-
nifestatas 8 repraesentantes, elaborent, de mandato commissionis theo­
logicae Concilii, textum qui utrisque tendentiis in hoc coetu expressis 
satisfaciat: qui textus nobis a commissione theologica denuo praesen-
tari possit. Dixi. 

In textu scripto tradito: 1 deest. 2 Tisserant, Ritter. 3 mittunt. 4 cu-
rae habent: scil. 5 admittunt. 6 tenent. 7 profitentur. 8 deest. 

Animadversiones additae: 
Plurimi episcopi continentis Africani, Madagascar et insularum celare non pos­

sunt nec volunt quantam deceptionem passi sunt in perlegendo primo schemate 
de fontibus revelationis. 

Postquam enim Summus Pontifex, in sermone inaugurali huius Synodi tam luci-
dis verbis mentem Suam de scopo et methodo studiorum et operum nostrorum ape-
ruit, vix intelligere possumus quomodo textus schematis non fuit meliore redactione 
renovatus priusquam discussioni nostrae committeretur. Nempe: 

1. Dixit Pontifex: « opus nostrum non est fusius repetere ea quae Patres ac 
theologi veteres et recentiores tradiderunt »; e contra in schemate hoc fusissime 
repetuntur, quae, non dico in operibus Patrum et optimorum theologorum, sed in 
quocumque libro manuali scholari inveniuntur. 

2. Dixit Pontifex: « inducendae sunt rationes res exponendi quae Magisterio 
cuius indoles praesertim pastoralis est, magis congruunt»; e contra hoc schema 
omni indole pastorali caret. Et hie defectus nobis quam máxime afficit: fideles nostri 
non abstractis argumentis more philosophico exaratis, sed potius exemplis, prae­
sertim e Sacra Scriptura depromptis docentur et aedificantur. 

3. Dixit Pontifex: «oportet ut doctrina christiana ea ratione pervestigetur et 
exponatur quam témpora postulant nostra »; e contra in toto hoc schemate doctrina, 
in quantum adest, exponitur analytice et abstráete, modo intemporali et hominibus 
temporis nostri accessu difficili et molesto. 

Unde concludimus: textus huius schematis genuinae menti Summi Pontificis 
et expectationi Ecclesiae minime respondet, nec aliqua spes utilitatis adest eum 
tamquam initium discussionum nostrarum sumi posse. 

Obsecramus ergo Vos, venerabiles Patres, ut iacentem textum uti « non placen­
tera » reiciatis et ad commissionem theologicam remittatis; cui munus imponere ve-
litis conficiendi textum breviorem, magisterio pastorali et pervigili curae Summi 
Pontificis atque expectationi universae Ecclesiae usquequaque congruentem. 

15 

EXC.MUS P . D . MAURITIUS P O U R C H E T 

Episcopus S. Flori 

Venerabiles et carissimi Fratres, 

Pluries in disceptatione hesterna ad gravitatem muneris nostri ap-
pellatum est in hoc schemate doctrinali. Plures responsabilitatis nostrae 
aspectus illustrare vellem. 

1. In materia doctrinae, Concilii Oecumenici pars est determinandi 
quae sunt fidei et etiam veritates quae cum fidei deposito intimum nexum 
habent et ad custodiam huius depositi necessariae sunt. 

Talis definitio est res gravissima: alligat enim fideles, non solum 
tantum ad vitae externae rationem, sed quantum ad intimam mentem et 
ipsum intellectum. Ideo serio perpendenda est et non proferri debet 
nisi quando necessitas exigit vel saltern maxima utilitas, et postquam 
bases attente verificatae sunt super quas haec Veritas innixa est. 

Sunt nonnullae conclusiones theologicae, de quibus, saltern in quo-
dam tempore, fere omnes consentiebant, quae videbantur proximae fidei, 

quae a magisterio ordinario docebantur, et quas hoc magisterium defi­
niré noluit, vel quia huius definitionis inconvenientia utilitates valde 
superabant, vel quia non videbantur necessarie cum fide connexae, et 
Ecclesia, hac de re, viam libertati praecludere nolebat. 

Si hac prudentia et caritate saepe Romani Pontífices et etiam Con­
cilia usi sunt, a fortiori necessariae sunt quando agitur de opinionibus 
quae quidem, sive auctoritate aliquorum theologorum sive influxu scho-
lae quae eas profitetur, valde commendantur, sed quae universaliter non 
admittuntur. 

Si multi Patres titulum ipsum cap. I impugnant, ratio est quia hie 
titulus — et haec interpretatio hodie ex ore competenti audivimus — 
quia hie titulus 1 dirimere videtur controversiam de vero sensu decreti 
Tridentini... 2 in quo agitur de Scriptura et Traditione. De habitudine al­
ternas ad alteram, controversia in ipsa Tridentini disceptatione appa-
ruit, et hanc dirimere sapientissime Concilium renuit. Cur faceremus 
quod Tridentinum recusavit? Quae est necessitas? Quod est periculum? 

Tenendo hanc libertatis positionem, Patres non ideo Traditionem 
parvipendunt. Nemo est in hoc coetu qui vim et momentum Traditionis 
enervare intendat. Argumenta quae heri alia ta sunt contra eorum posi­
tionem, argumenta desumpta ex Conciliis et ex Summis Pontificibus, 
non sunt ad rem, salva reverenda;3 agitur enim non de valore Traditio­
nis sed de habitudine Traditionis ad Scripturam, quantum ad ea quae 
in iis continentur. Controversia inter theologos adhuc viget, quin ullus 
vel alter apodictica argumenta afierre valeat. Cur nos inter eos divi-
deremus? 

2. Alter4 aspectus responsabilitatis nostrae in hoc schemate hic 
est: in explananda doctrina de Traditione, theologia post-tridentina, ut 
mihi et multis videtur, nimium influxum passa est timoris et opposi-
tionis erga reformatores vel potius post-reformatores, quorum formula 
et, ut ita dicam, vexillum erat saepe: « Sola Scriptura ». Necessarium 
erat partes et necessitatem Traditionis urgere; sed forsan attenuatum 
est, vel saltern praeteritum, momentum Scripturae. 

Decursu temporum, praelium minus ardens evasit, et, pro catholi-
cis, periculum minus proximum factum est. E x utraque parte, scilicet 
ex parte catholicorum et reformatorum, passus non parvi facti sunt ad 
meliorem respectivarum positionum comprehensionem. Ad aliquem con-
sensum, limitatum certe, sed realem, perventum est in iis quae olim tam 
acriter disputabantur. 

Magnum esset damnum, si via aliis progressibus praecluderetur, et 
si tantus labor, culpa nostra, cassus fieret. 

Mihi forsitan dicetis: in materia doctrinali, argumentum oecume-

nicum infirmissimum. Ad hanc affirmationem non totaliter assentio. Ab-
sit a me nescio quis irenismus quern Pius X I I felicis memoriae expro-
bravit, et qui, sub praetextu unionis, veritatem parvipenderet. Hunc 
irenismum fratres nostri acatholici etiam respuunt. Sed, si Veritas certa 
nunquam sacrificari debet apparenti pacis bono, non sunt ex alia parte 
multiplicanda sine Vera necessitate obstacula hüic unitati quam ferven-
ter petimus et ardenter desideramus ut fructum, longinquum certe, sed 
realem huius Concilii. 

3 . Responsabilitas de exegesi et de exegetis. Hoc egregie ab exc.mo 
D. Chame dictum est, et taceo.5 

Fas sit mihi, tamquam imperito, aliqua addere. Haec quae a tribus 
diebus ex utraque parte audivimus, solum demonstrant unum:6 quod 
hoc schema non tantum enthusiasmum excitat. Fere omnes ii qui illud 
admittunt profundas emendationes faciendas esse fatentur. 

Si, ut proponunt, textum istum admittimus ut basim disceptationum 
nostrarum in speciali,7 in quavis paragrapho, in quavis linea, in quovis 
fere verbo interminabiles discussiones orientur et tempus labetur quin 
progrediamur, quod omnes praesertim timent. 

Assentio ideo ad propositionem ab exc.mo P. Butler factam in he ster­
na congregatione.s Dixi. 

In textu scripto tradito: 1 deest. 2 (Denz. 783). 3 deest. 4 Secundus. 
B 3. Responsabilitas nostra est etiam de exegesi et de exegetibus. In his quae per­
tinent ad exegesim, ut experientia non tam longinqua constat, cavendum est ab affir-
mationibus peremptoriis quae forsan, in futuro, crux esse poterunt interpretum no-
strorum. Quantum ad exegetas, quaestio non est inconsiderate eorum conclusiones 
admitiere, et vigilantiam nostram in hac re relaxare. Sed rogo ut possint nobis, 
doctoribus quidem fidei, sed qui omnibus debitores sumus, difficultates suas fiducia-
liter exponere. Peto ut audiantur, priusquam damnentur. Ironia amara esset si, 
aliquoties in vita, ut dicunt moralistae, eos affectuose salutaremus, et simul obstacula 
continua eorum labori poneremus. 6 deest. 7 deest. 8 Assentio ad propo­
sitionem RR. Domini Butler; conferentia instituatur ad conciliationem invenien-
dam. Et si haec impossibilis evadit, tunc alium textum commissio nobis proponat, 
adhibendo theologos cuiusve scholae. Quid in hoc extraordinarium? Pluries factum 
est in Concilio Vaticano I et non sine profectu. 

16 
EXC.MUS P. D. G E O R G I U S H A K I M 
Episcopus Ptolemaidensis Melchitarum 

zm.mes Presidents, beatitudes, venerables b'réres et chers Ob-
servateurs, 

Si j'interviens maintenant, ce n'est pas pour répéter ce que de nom-
breux et éminents prélats ont deja dit parfaitement sur les schémas doc-
trinaux; je n'ai qu'á donner humblement mon adhesion explicite aux 
critiques qu'ils ont formulées et qui les aménent á penser que ees schémas 
doivent étre non seulement amendés, mais refondus, si nous voulons 
étre fidéles aux fins apostoliques de ce Concile. 

J e veux seulement faire entendre une voix de l'Orient et de sa tra­
dition patristique, et dire que les schémas doctrinaux actuellement á 
l'étude sont étrangers á cette tradition venerable et authentique, dans 
leur redaction, dans leur structure, dans leur perspective et dans leur 
conceptualisation. 

Les schémas contiennent certes des richesses et des valeurs de la théo-
logie latine, et nous nous plaisons á rendre un fervent hommage au 
magnifique « intellectus fidei » que cette théologie a procuré á l'Eglise; 
mais nous regrettons que, ignorant complétement la catéchese et la théo­
logie oriéntale, celles des Cyrille de Jerusalem, des Grégoire de Nazianze 
et Grégoire de Nysse, des Máxime, des Jean de Damas et de tant d'au-
tres Peres d'Orient, les rédacteurs aient, dans leur projet, apparemment 
monopolise la foi universelle au profit de leur théologie particuliére, et 
puissent sembler vouloir ériger en veri té conciliaire exclusive, ce qui 
est une expression valable, mais locale et partidle, de la Revelation de 
Dieu.. . 1 

Dans la théologie oriéntale — oü la liturgie est le lieu eíficace de 
transmission de la foi, oü l'initiation se fait á l'intérieur du mystére 
sacramentel, et non dans une instruction abstraite, sans lien symbo-
lique — , le mystére du Christ est propose directement comme une « oeco-
nomia », se déroulant dans l'histoire, préparée dans l'Ancienne Alliance, 
accomplie dans le Christ, réalisée dans le temps de l'Eglise. Les expli­
cations théoriques, si legitimes et nécessaires soient-elles, ne sont jamais 
détachées de la trame scripturaire et du témoignage des Peres. 

Ce caractére concret de la Parole de Dieu en manifesté la presence 
dans le monde. L'Eglise, Corps du Christ, est précisément le lieu authen­
tique et le magistére vivant de sa transmission. Toute disjonction, méme 

apparente, entre Ecriture et Tradition, comme le fait le projet de « De 
fontibus » qu'on soumet á ce Concile, sera jugée par beaucoup comme 
une violence faite á l'unité effective des voies de transmission, qui ne 
sont jamais séparées en théologie oriéntale, et que nous ne pouvons 
concevoir séparées. 

Les schémas presentes sont exclusivement un fruit de la scolastique 
— beau et vrai fruit certes — , mais produit par certains elements seule-
ment de la Tradition de l'Eglise. Le caractére oecuménique du Concile 
nous invite á ne pas enfermer la Parole de Dieu dans des categories par-
ticuliéres et á ne pas éliminer par pretention, un autre « intellectus 
fidei ». 

Voici des exemples qui illustrent ce que je dis: 
La théologie oriéntale donne son plein relief á la definition de l'hom-

me comme « imago Dei »; ce qui l'améne á concevoir d'une maniere 
autre que celle des Latins la distinction abstraite de la nature et de la 
grace, et done les rapports de Dieu et de Phomme, y compris dans la 
Revelation. 

Autre exemple: la théologie oriéntale considere le « mystére pascal » 
dans sa totalité unique, mort et resurrection; tandis que la théologie la­
tine s'appesantit davantage sur l'aspect et la théorie de la satisfaction... 2 

J'énumére rapidement ees exemples pour manifester la catholique 
presence de la théologie oriéntale, dont la vérité et l'orthodoxie sont 
évidemment incontestables. 

C'est pourquoi, nourri de cette authentique tradition, je me sens 
étranger á la redaction et á la structure des schémas proposes; et je com-
prends plus fortement encore, m'y ralliant formellement, les critiques 
qui ont été faites, en perspective évangélique et pastorale. Dixi. 

In textu scripto tradito: 1 (De fontibus). 2 (cf. schema I I ) , etc. 

17 

EXC.MUS P. D . H Y A C I N T H U S A R G A Y A G O I C O E C H E A 
Episcopus Mindoniensis-Ferrolensis 

Patres et Fratres venerabiles, 

Votum meum praeliminare ai schema de fontibus revelationis non 
se refert directe et in recto ad permanentiam vel non permanentiam 
schematis propositi, sed ad alium as pec turn quaestionis, valde etiam uti-

lent, meo iudicio necessarium et, credo, hoc loco dicendum, si ita videatur 
praesidentiae. Secus lihentissime verba mea statim interrumpam} 

Nostrum Concilium Vaticanum I I habet, abs dubio, suum pro-
prium et peculiarem characterem, ab aliis praecedentibus plane distinc-
tum. Nam ex una parte alienum ab eius mente videtur, iustis de causis, 
novas explicitas et sollemnes definitiones dogmáticas condere; et ex 
altera, iudicatur non esse Synodi intentionis fulmine anathematis quem-
piam errantem, si quis existat, puniré. Hoc enim videtur alienum menta-
litati nostri temporis et paterno et pastorali cordi Sanctissimi Pontificis 
Ioannis X X I I I . 

Sed hoc necessitatem gignit cognoscendi valorem theologicum doc-
trinarum quae a Sancto Concilio, ut ab omnibus admittendae, proponun-
tur. Hanc quaestionem 2 multi Patres clare sentiunt et senserunt ab ini­
tio Concilii. 

Volumus autem pressiori modo proponere problema, brevissime 
considerando factum duplex et quaestionem inde exortam. 

1. In prooemio schematis de sacra Liturgia (pag. 157, lin. 2 6 ) , 
aperte dicitur: « Concilium declarat se in praesenti quaestione nihil vel­
le dogmatice definiré ». Quae quidem verba omissa apparent in novis-
simo schemate emendato.3 Similique ratione... 4 

Praeses: Exc.me Domine, non est locutio de fontibus revelationis in 
genere; faveas... 

Orator: Libentissime, em.me Pater, nunc verba mea interrumpam, 
pro aliquo tempore opportuniore. 

In textu scripto tradito: 1 deest. 2 necessitatem. 3 deest. * in prae-
fatione schematis de deposito fidei pure custodiendo (pag. 25, lin. 30 ad pag. 26, 
linn. 1-5), Patres « suum esse existimant... nonnullas proferre veritates » de depo­
sito Ecclesiae concredito, nulla facta mentione de qualificatione seu de theologico 
valore. 

2. Percurrentes autem schemata, invenimus veritates vel propositiones inae-
qualis prorsus valoris, frequenter et indiscriminatim, eodem fere modo proponi. Ita 
S. Synodus aliquando perhibetur damnans errores (pag. 31, lin. 20, 23) ; aliquando 
nonnisi paterne exhortans fideles (pag. 31 , lin. 30) ; turn doctrinam Ecclesiae mera 
expositione recolens (pag. 62, linn. 30-31), turn obiectum indicens de fide creden-
dum (pag. 62, lin. 6, 16, etc.). En facta. 

Quaestio et difficultas. Propositiones universae in schematibus contentae de fide 
sint dicendae? 

Aut e converso, omnia quae simplici expositione proponuntur, etiam postquam 
a Concilio promulgata fuerint, aestimanda sint obiectum liberae disputationis? 
Utrimque periculum! 

Neque solutio facilis videtur. Demus igitur Concilii voluntatem esse ut dogma-
ticae definitiones vitentur. Recte quidem. 

Tunc restat e duobus unum: proposita doctrina perhibetur a Concilio tamquam 
catholica doctrina vel non. 

Si primum (si proponatur velut doctrina catholica) doctrina huiusmodi dicenda 
est proposita saltern ab universali Ecclesiae Magisterio; secus oecumenici Concilii 
auctoritas evanescit. Cum autem proponatur ut edocta magisterio universali, iam 
doctrina « de fide » agnoscitur, dicente Concilio Vaticano I : « Porro fide divina et 
catholica ea omnia credenda sunt, quae... ab Ecclesia sive sollemni iudicio sive ordi­
nario et universali magisterio tamquam divinitus revelata credenda proponuntur » 
(Denz. 1792). 

Si autem dicamus, schematum doctrinam neque dogmaticam esse neque magi­
sterio universali propositam, saltern de illis propositionibus quae aliunde de fide non 
agnoscantur, manebit discussioni obnoxia doctrina. Neque Ecclesiae necessitatibus 
satis fit, si dicamus S. Synodum notam iam et traditionalem doctrinam renovare. Nam 
etiam post illam doctrinam clare et saepius iam declaratam, certum est in agro Do­
mini plures et venenatos errores serpere, quibus non efficaciter obsistitur nisi cum 
clara determinatione valoris veritatum propositarum. 

Proinde qua par est reverentia, sed instanter auderem Sacrosancto Concilio sup-
plicare ut dignetur significare modo claro et inconfuso valorem theologicum doctri-
narum quas, ut ab omnibus admittendas, proponere intendit. 

18 

EXC.MUS P. D . IULIUS ROSALES 

Episcopus Caebuanus 

Venerahiles Patres, 

In praeambulo sermonis, iuvat no turn faceré vobis ea quae mox dic-
turus sum sententiam et opinionem exprimere maioris partis membro-
rum Conferentiae episcopalis Insularum Philippinarum, cuius praesi-
dentis munus gero. 

Schema propositum placet. Quamvis enim non complete — et de 
hoc facile est invenire rationes — dilucide et ordinatim exponit veri-
tates. 

Licet magna earum veritatum pars in communibus libris vel textibus 
scholasticis inveniantur, tamen peropportunum censeo eas revocare et 
iterum proponere considerationi Ecclesiae; eo vel magis quod eaedem 
veritates non amplius, aut modo valde diverso, in recentioribus vel no-
vissimis libris aut opusculis, hodie divulgatis, inveniantur. 

Rationes expositae contra schema non videntur sufficientes ad eius 
unitatem 1 infirmandam. 

Schema viget pastoralitatis spiritu; pastoralitas eminenter apparet 

affirmata in expositione genuinae doctrinae, in qua est fundamentum 
totius pastoralis nostri ministerii. 

Pariter schema est oecumenicum. Fratribus separatis Veritas expo-
nenda est integra et perspicue, ita ut conscienter iudicare possint de 
necessitate unionis. Non possumus disceptare ambiguis positionibus as-
sumptis vel compromissis. 

Schema est conforme menti Summi Pontificis. Mens Summi Ponti­
ficis est etiam ut doctrina catholica perspicue et integre proferatur, ex 
qua errores possint discerni et agnosci. 

Hanc ob causam Summus Pontifex, pro sua caritate, suasit ne er­
rores nominarentur neque damnarentur explicite: ex accurata et perspi­
cua expositione doctrinae illi manifestari debent, et iuxta regulam expo-
sitae doctrinae unusquisque suarum opinionum examen et crisim faceré 
potest. Notum est Summum Pontificem pluribus conventibus commis-
sionis centralis praeparatoriae Concilii interfuisse personaliter et ipsum 
hoc schema perlegisse, quod nobis proponendum decrevit. Eius mens 
potius in hoc schemate quaerenda est. 

Nobis ideo omni nisu, concordibus animis, viribus et consiliis na-
viter studendum est ut schema, pro posse, perficiatur, ut Veritas nostrae 
fidei, quemadmodum praeteritis aevis, ita et in nostro tamquam lucerna 
super modium, nostro labore concordi, lucescat... 2 Dixi. 

In textu scripto tradito: 1 bonitatem. 2 Ut meum in extructionem istius 
aedificii lapidem adiciam, quae sequuntur propono: 

1. Regula statu ta in schemate: a) quod inerrantia est imprimis diiudicanda ex 
indole libri; b) quod cuique generi litterario sit proportionata et ipsi conveniens 
repraesentatio veritatis seu gradus historicitatis diversus; c) quod modus attingendi 
veritatem diiudicandus sit ex sensu « quern expressit hagiographus in determinatis 
adiunctis pro sui temporis condicione; et quod proinde necesse sit attendere ad 
suetos cogitandi, dicendi narrandique modos », qui tempore hagiographi vigebant, 
quique tunc in mutuo hominum commercio passim adhiberi solebant »: haec regula, 
dico, est communis et invenitur in omnibus tractatibus hermeneuticae, clarius etiam 
expósita in Encyclicis Litteris Divino afflante Spiritu. Est regula quae pertinet ad 
criticam, et proinde minus recte est sermo de ea in Concilio. Et si haec regula reco-
litur, quare non recipiuntur in schemate etiam ceterae regulae? v. gr. de attendenda 
lingua originali, de comparandis narrationibus biblicis cum litteraturis antiquorum 
populorum Orientis; et, quod praecipuum est, cur negligitur criterium historicum, 
quod maximum habetur in critica histórica, et de quo loquitur Leo Papa X I I I ? 
(Cf. Enchiridion Biblicum, n. 119). Etenim documenta histórica magis probant 
quam argumenta desumpta ex critica interna, ad determinandam indolem librorum, 
et ad aperiendas circumstantias in quibus libri editi sunt. 

2. In schematis pag. 14, n. 13, lin. 1, invenitur haec expressio: « Veritas enim 
et fides »... Verbum fides aut superfluum dicendum est, nam fides non significat id 

quod sequitur in textu « seu id quod auctor reapse significare voluit »; aut ei adi-
ciendum adiectivum histórica, id est fides histórica, ut habetur in Encyclica Divino 
aflante Spiritu. 

Item, in locis: « salvis Scripturae S. auctoritate et sanctitate »... « auctoritati et 
sanctitati minime ohiiciunt »: verbum « auctoritate » non esse aptum videtur. Nam 
error opponitur directe «veritati »; sanctitati, mendacium. Revera in Encyclica 
Divino afilante legitur: « Dei sanctitati et veritati haudquaquam repugnet ». Ideo, 
loco « auctoritate » ponatur « veritate » (cf. Enchiridion Biblicum, n. 559). 

Pariter, ad verba: « ... ad suetos cogitandi modos ... hominum commercio passim 
adhiberi solebant », addendum putarem verbum lícitos. Nam ita est in Encyclica 
Divino afilante Spiritu, et suadetur ex ratione: quia potuerunt sese adhibiti modi 
dicendi, qui nec iis temporibus erant « liciti ». 

3. Quoad Evangelia: pag. 17, n. 20, lin. 13. 
« Quamvis enim cum historicae compositionis narrationibus, quae apud nostrae 

aetatis peritos in usu sunt, Evangelia non in omnibus conveniant (nec convenire 
necesse sit) ». 

Haec verba minime probanda censeo. Etenim verba haec dicuntur in Encyclica 
Humani generis de undecim primis capitibus libri Geneseos. Videretur quod histo-
ricitas Evangeliorum diiudicanda esset in eodem gradu ac v. gr., primum caput 
Geneseos quod anthropomorphice describit creationem mundi. Dum perspicuum est 
quod ait Ioannes (19, 35) et Lucas: se narrasse scilicet prout viderunt aut audierunt 
ab illis qui viderunt. 

Secretarius generalis: Aliquis Pater annulum deperdidit. Accedat, 
quaeso, ad secretariam generalem. 

Nunc, de mandato praesidis, lego exitus suffragationum peractarum. 
Suffragatio prima, circa primum punctum prooemii constitutionis de 

sacra Liturgia: 

Praesentes votantes 2 .206 
Maioritas requisita 1.471 
Suffragia Placet 2 .181 

Non placet 14 
Vota nul la 1 11 

Itaque, primum punctum probatum est. 

Secundum punctum: 

Praesentes votantes 2 .202 
Maioritas requisita 1.468 
Tulerunt suffragium Placet 2 .175 

Non placet 26 
Votum nullum 2 1 

1 Quorum unum est placet iuxta modum. 
2 Placet iuxta modum. 

Suffragatio circa punctum tertium: 

Praesentes votantes . 
Maioritas requisita . . . . 
Tulerunt suffragium Placet . 

2 .203 
1.469 
2 .175 

Vota nulla 1 

Non placet 21 
7 

Itaque, secundum et tertium punctum probata sunt. 

Denique, suffragatio circa quartum punctum: 

Praesentes votantes . 
Maioritas requisita. . . 
Tulerunt suffragium Placet 

2 .204 
1.469 
2 .191 

Non placet 
Suffragia nulla 2 

10 
3 

Ergo, etiam quartum punctum a congregatione probatum est. 
Dixi. 
Praeses: Depositio Evangelii. 
[Intervallum]. 
Secretarius generalis: Próxima congregado generalis: feria secunda 

próxima, hora nona. 

1 Quorum tria sunt placet iuxta modum. 
2 Quorum unum est placet iuxta modum. 


